
УФ-м узыншагъэр хъумэнымкIэ и ми-
нистр Мурашкэ Михаил видеоконфе-
ренц жыпхъэм иту дыгъуасэ ири-
гъэкIуэкIащ узыншагъэр хъумэнымкIэ 
IэнатIэм цIыхухэм япэ дэIэпыкъуны-
гъэр щагъуэт и IуэхущIапIэхэм я лэ-
жьыгъэхэр, абыхэм щызэфIэха зэ-
хъуэкIыныгъэхэр зыхуэдэм щытеп сэ-
лъыхь зэIущIэ.

МИНИСТРЫМ къыхигъэщащ а унэ-
тIыныгъэмкIэ проектыр ехъу лIэныгъэ 
яIэу зыгъэзэщIа хэгъэгу хэм Къэбэрдей-
Балъкъэрыр зэрахэ -тыр икIи абы ипкъ 
иткIэ щIыналъэ унафэщIым фIыщIэ 
 хуищIащ. Апхуэ дэу абы жиIащ цIыхухэм 
хуащIэ медицинэ Iуэхутхьэбзэхэм я 
 фIагъкIи зи лэжьыгъэ нэхъ зэпэщхэм ди 
республикэр зэращыщыр. 

Фигу къэдгъэкIыжынщи, КъБР-м Узын-

шагъэр хъумэнымкIэ и министерст вэр 
лъэпкъ проекти 9-м щыщу 7-м хэтщ: 
«Япэ медико-санитар дэIэпыкъуныгъэ 
 IэнатIэм зегъэужьын», «Узыншагъэр 
 хъумэнымкIэ IэнатIэм цIыхухэм япэ дэIэ-
пыкъуныгъэр щагъуэт и IуэхущIапIэхэр 
къэгъэщIэрэщIэжын», «Гу-лъынтхуэ узы-
фэхэм пэщIэтын», «Лышх узыфэхэм 
пэщIэтын», «Сабийхэм я узыншагъэр 
хъу мэнымкIэ IэнатIэм зегъэужьын, абы 
хыхьэуи сабийхэм медицинэ дэIэпы-
къуныгъэ щагъуэт IуэхущIапIэхэр иджы-
рей жыпхъэм тету къызэгъэпэщын», 
«Узыншагъэр хъумэнымкIэ IэнатIэм и 
 медицинэ IуэхущIапIэхэр IэщIагъэлI 
IэзэхэмкIэ къызэгъэпэщын», «Узынша-
гъэр хъумэнымкIэ IэнатIэм хыхьэ Iуэху-
щIапIэ хэр зыуэ щыт къэрал хъыбарегъа-
щIэ IэнатIэр и лъабжьэу зэпыщIэн». 

ТХЬЭХУЩЫНЭ Ланэ.

Къэбэрдей-Балъкъэрым егъэ-
джэныгъэмкIэ, щIэныгъэмрэ щIа-
лэгъуалэм я IуэхухэмкIэ и мини-
стр Езауэ Анзор иджыблагъэ яIу-
щIащ Налшык къалэ дэт, Науржан 
Ибрэхьим и цIэр зезыхьэ гим-
назие №1-м щеджэ цIыкIухэм я 
адэ-анэхэм.

ЗЭIУЩIЭР еджапIэр зэрызэра-
гъэпэщыжынум епха Iуэхугъуэхэр 
къаIэтыным ипэ къихуэу ирагъэ-
кIуэкIащ. Езы зэхуэсыр Налшык 
къалэ дэт курыт еджапIэ №23-м 
къыщызэрагъэпэщащ.

Министрым и псалъэхэм къызэ-
рыхэщамкIэ, сабийхэр иджыпсту 
зыщIэс еджапIэм кIуэнущ щIыIэр 
икIыхункIэ. «НыбжьыщIэхэм я тын-
шы гъуэм нэхърэ нэхъапэ дэркIэ 
щыIэкъым. Ауэ еджапIэ унэм и 
унащ хьэм щегъэжьауэ уэздыгъэ 
кIап сэхэм щыщIэкIыжу зэхъуэкIын 
хуэ мей зыри хэлъкъыми, щIыIэр 
Iуич мэ, курыт еджапIэ №23-м пIа-
лъэкIэ дгъэIэпхъуэн хуей хъунущ. 
Мыбдеж еджэныгъэм щыпащэ -
нущ, зыхуей-зыхуэныкъуэ псомкIи 
цIыкIухэр къыщызэрагъэпэщы-

КIуэ кIуэ Казбек хэтащ 
ЩIы налъэ зыужьы ны-
гъэм кIэ пра вительствэ ко-
миссэм и президиумым и 
зэIущIэм. Ар ири гъэ кIуэ-
кIащ УФ-м ухуэ ныгъэмкIэ, 
псэупIэ-коммунальнэ Iэна-
тIэхэмкIэ и министр Фай-
зуллин Ирек. 

ЗЭIУЩIЭМ щытеп сэлъы-
хьащ социально-экономикэ 
зыужьыныгъэм ехьэлIа фе-
деральнэ проектхэр, прог-
раммэхэр гъэзэщIа зэры-
хъум, къэралым и ахъшэ - 
кIэ ирагъэкIуэкI ухуэ ны-
гъэхэм ехьэлIа проектхэм я 
Iуэху зыIутым. Нэхъыщхьэу 
зэпкъ рахахэм ящыщщ 
 экономикэ и лъэныкъуэкIэ 
 гугъуехь дыщыхагъэт лъэ-
хъэнэм къалэм и зэIу зэ-
пэщыныгъэр къызэзы гъэ-
пэщхэм ахъ шэкIэ за щIэ-
гъэкъуэныр. Министрым 
зэрыжиIамкIэ, кризисым  
зэ ры пэщIэтын Iэмалу зэ-
халъ хьахэм щIыналъэ зыу-
жьы ны гъэмрэ ухуэ ныгъэ Iэ-
натIэмрэ хагъэ хьащ. 

Къэбэрдей -Ба лъкъэр 
Рес публикэм мы гъэм псэу-
пIэ метр зэбгъузэнатIэ мин 
512-рэ щатыну я мурадщ, 
щIы шылэ - мазае ма зэхэм 
метр зэбгъузэнатIэ мин 
31,4-рэ ятакIэщ. Псэу пIэ 
ухуэ ныгъэр щIагъэхуэб-
жьэн мурадкIэ, унэщIэхэм 
псы къабзэр, къагъэсэ бэ-
пар зэ рыIуашыж бжьамий-
хэр яхуе шэлIэным йо гугъу. 
Къи щынэмыщIауэ, ди рес-

Урысей Федерацэм Шынагъуэнша-
гъэмкIэ и Советым и Секретарь Патру-
шев Николай Кавказ Ищхъэрэм и 
лъэпкъ шынагъуэншагъэр къызэгъэ-
пэщыным теухуауэ иригъэкIуэкIа зэ-
хуэсышхуэм КъБР-м и Iэтащхьэр хэ-
тащ. 

ШЭШЭН Республикэм и къалащхьэ 
Грознэм щекIуэкIа зэIущIэм хэтащ УФ-м 
и Президентым и полномочнэ лIыкIуэу 
Кавказ Ищхъэрэ федеральнэ щIына-
лъэм щыIэ  Чайкэ Юрий, Урысейм Зы-
хъумэжы ныгъэмкIэ и министерствэм, 
ФСБ-м, МВД-м, МЧС-м, Прокуратурэ Нэ-
хъыщхьэм, Узыншагъэр хъумэнымкIэ, 
ТранпортымкIэ министерствэхэм, нэ-
гъуэщI федеральнэ министерствэхэмрэ 
ве домст вэхэмрэ я лIыкIуэхэр. Абы щы-
теп сэлъыхьащ Украинэм и националист-
хэр гъэкIуэдыным, зауэм зэры зыхуа гъэ-
хьэ зыра Iэщэхэмрэ техникэмрэ зэтекъу-
тэным теухуауэ Урысейм Iуэху пыухыкIа-
хэр щригъэкIуэкI, хамэ къэралхэм 

эко номикэ, политикэ я лъэныкъуэкIэ 
 гугъуехь дыщыхагъэт зэманым лъэпкъ 
шынагъуэшагъэр зыхуей хуэзэу къызэ-
гъэпэщын зэрыхуейм. 

КъулыкъущIэхэм зэпкърахащ къэрал, 
экономикэ, жылагъуэ шынагъуэншагъэр 
къызэрызэрагъэпэщыну Iэмалхэр, хамэ 
къэралхэм щыщ экстримист, террорист 
зэгухьэныгъэхэм зэрапэщIэтыну щIы-
кIэр. Псом хуэмыдэу цIыхухэр куэду 
щызэхуэс щIыпIэхэмрэ мыхьэнэшхуэ зи -
Iэ ухуэныгъэхэмрэ егугъуу хъумэн зэры -
хуейр къыхагъэщащ. Апхуэдэуи теп-
сэлъыхьащ къызэрымыкIуэ щыты кIэ-
хэмрэ щIыуэпс къэхъукъащIэхэмрэ 
цIыху хэр щызыхъумэ IэнатIэхэр егъэфIэ-
кIуэным. 

Мы зэманым дин, лъэпкъ щIэпхъаджа-
гъэр къэбгъэхъу хъунукъым, апхуэдэуи я 
Iуэхур къызэпыудын хуейщ Урысейм и ха-
бзэм къемызэгъыу щылажьэ, къэралым 
и Iуэху зыхэмылъ зэгухьэныгъэхэр. 

ШЫПШ  Даянэ. 

коммунальнэ Iуэхутхьэбзэхэм я уасэр, 
 налогхэр процент 50-кIэ гъэмэщIэныр,   
хьэрычэтыщIэхэм я къалэныр зэра мы-
гъэзащIэм къыхэкIыу къэ рал дэIэпы-
къуныгъэр къызэрызэтрагъэувыIам теу-
хуа унафэр пIалъэкIэ къу тэжыныр, нэ-
гъуэщIхэри. 

Республикэм ит языныкъуэ тыкуэнхэм 
уасэхэр щхьэусыгъуэншэу зэрыдрагъэ-
уеям кIэлъыплъри, хабзэр къызэпызыу-
дахэм ятеухуа дэфтэрхэр къулыкъущIа-
пIэхэм ирагъэхьащ. Къэбгъэлъагъуэмэ, 
уасэхэм махуэ къэс кIэлъыплъ лэжьакIуэ 
гуп хахащи, абыхэм къыщIагъэщ хьэ-
рычэтыщIэхэм тезыр тралъхьэнущ. 

Туризмыр ирагъэфIакIуэ
АБХЪАЗ. Абхъаз Республикэм и Са ту-

промышленнэ палатэм и унафэщI 
 Мерцхулавэ Тамилэ зи пашэ гупыр мы 
махуэхэм хэтщ «MITT 2022» дунейпсо 
турист гъэлъэгъуэныгъэм. Ар Москва и 
«Крокус-экспо» центрым щокIуэкI.

МЕРЦХУЛАВЭ Тамилэ зэрыжиIамкIэ, 
ар икъукIэ Iуэху щхьэпэщ икIи Абхъазым 
и Сату-промышленнэ палатэр Урысейм и 
гъэлъэгъуэныгъэм хэтыным мыхьэншэ-
хуэ иIэщ. 

«MITT 2022» гъэлъэгъуэныгъэр турист 
хьэрычэтыщIэ Iуэхур адрейхэм къы зэ-
рырагъэцIыху Iэмал гъуэзэджэщ. Дэ хаб-
зэ тхуэхъуауэ, илъэс къэс абы дыхэтщ 
икIи къыпэкIуэ фейдэр нэры лъагъущ. Ту-
рист Iуэхум пэрытхэм я дежкIэ ар 
илъэсым и зэхыхьэ нэхъыщхьэу жыпIэ 
хъунущ», - жеIэ Тамилэ. 

НЭЩIЭПЫДЖЭ Замирэ. 

Къэбэрдей-Балъкъэрыр нэхъыфIхэм хабжэ

Лъэпкъ шынагъуэншагъэр
къызэрагъэпэщ

ЩIыналъэ зыужьыныгъэмрэ
ухуэныгъэ IэнатIэмрэ япэ ирагъэщ

публикэм щаухуэн щIадзэ-
нущ псыр зэбгры зыгъэкI 
ухуэныгъэ. Ар илъэситIым и 
кIуэцI кIэ хьэзыр хъунущ, 
проектым сом  меларди 2 
текIуэ дэнущ. 

Республикэм щыпащэ 

къэлэр зыхуей хуэгъэзэ-
нымкIэ лэжьыгъэхэм. Къэ-
бэрдей-Балъкъэр Респуб-
ликэр къызэрызэрагъэ пэщ-
рэ илъэси 100 щрикъум 
 ирихьэлIэу Налшык къалэ 
сквери 7 щащIынущ, абы 

нэмыщI Прохладнэ, Бахъ-
сэн, Май, Тырныауз къа-
лэхэм жылагъуэ щIыпIэхэр 
зыхуей щыхуагъэзэнущ. 
 Мэ лы жьыхьым ирагъэ-
жьэнущ а Iуэхухэр. 

2022 гъэм «ГъуэгуфI шы-

нагъуэншэхэр» лъэпкъ про-
ектым хыхьэу щIыналъэ 
мыхьэнэ зиIэ гъуэгу кило-
метри 100 зэрагъэпэщыжы-
ну я мурадщ. Лэжьыгъэм 
пэрыхьэнухэм зэгурыIуэны-
гъэ зэращIылIащ, абы сом 
мелард 1,5-рэ текIуэдэнущ. 
Гъуэгухэр егъэфIэкIуэным 
теухуа федеральнэ проек-
тым ипкъ иткIэ, IыхьитI 
зыхуей хуагъэзэнущ. Ахэр - 
Шэджэм-2 - Булунгу (кило-
метри 5,5-рэ), Налшык - 
Нарткъалэ (километри 7,7-
рэ). 

Егъэджэныгъэ IуэхущIа-
пIэхэр ухуэным теухуа про-
граммэм хыхьэу нэгъабэ 
школищ ухуэн щIадзащ. 
Абыхэм цIыху 1785-рэ щIэ-
хуэнущ, 2022 гъэм къызэ-
Iуахыну я мурадщ. Еджа-
пIэхэр дащIыхь Куба, Прох-
ладнэ, Нарткъалэ. Мы 
 гъэми сабий 4539-рэ зы щIэ-
хуэну школи 7 щIын щIадзэ-
нущ. Ахэр дащIыхьынущ 
Налшык, Май, Бахъсэн, 
Прох ладнэ, Псынабэ, Крас-
носельскэм, Сэрмакъ.

КЪЭБАРТ  Мирэ.

нущ», - жиIащ министрым.
ЗэраубзыхуамкIэ, сабийхэр 

еджа пIэм гъэ еджэгъуэм и 4-нэ 
Iыхьэм Iэпхъуэнущ, гимназием 
иращIы лIэну ухуэныгъэ лэжьы-
гъэхэр гъэ еджэгъуэр и кIэм нэ -

мыс щIыкIэ зэтраублэнущ.
Министрым адэ-анэхэр зы-

гъэпIейтей Iуэхугъуэ куэдым жэуап 
яритащ. Ахэр теухуат еджапIитIыр 
зэрызэхэзэгъэнум, зым и лэжьы-
гъэр адрейм и Iуэху щIэкIэм 

жьэхэмыуэу зэрагъэпсынум, класс 
нэхъыжьхэм щIэс сабийхэм я эк-
замен тыгъуэм ирихьэлIэу зыхуэ-
ныкъуэ псори зэрыратынум, пэ-
щIэдзэ еджапIэр зэреджэну зэма-
нымрэ ахэр шхын пщтыркIэ къы-
зэрызэрагъэпэщынум, нэгъуэщI 
куэдми.

Министрым адэ-анэхэр зыгъэ-
пIейтей IуэхугъуэхэмкIэ гуныкъуэ-
гъуэ зэрамыIэнур яжриIащ, еджэ-
ныгъэм пыщIа Iуэхухэр иджыри 
къэс зэрекIуэкIам нэхърэ нэхъыкIэ 
зэрымыхъунури ягуригъэIуIащ. 
«Гъэ еджэгъуэщIэм фи еджапIэм 
фы щIэсу фытехьэжынущ, ар тех-
никэрэ зыхуэныкъуэ унэлъащIэ-
хэмкIэ къы зэгъэпэщауэ», - къигъэ-
гугъащ адэ-анэхэр Езауэ Анзор.

ЗэIущIэм хэтащ КъБР-м Егъэ-
джэныгъэмкIэ, щIэныгъэмрэ щIа-
лэ гъуалэм я IуэхухэмкIэ и минис-
терствэм и IэщIагъэлIхэр, Налшык 
къалэ егъэджэныгъэмкIэ и Iуэху-
щIапIэм и лэжьакIуэхэр, курыт 
еджапIэ №23-м и унафэщI гупыр, 
жылагъуэ зэгухьэныгъэхэм я 
лIыкIуэхэр.

Науржан Ибрэхьим и цIэр зезыхьэ 
гимназие №1-р зыщIэс унэр 1961 
гъэм яухуауэ щытащ. Абы лъандэрэ 
еджапIэм и унащхьи, щхьэгъубжи, 
бжэи зэрахъуэкIакъым.

ШУРДЫМ  Динэ.

Ди къуэш республикэхэм

УнэщIэхэр ящI

АДЫГЕЙ. АР-м и Iэтащхьэ КъумпIыл 
Мурат зригъэлъэгъуащ Мейкъуапэ 
 куейм хыхьэ Темирязевэ жылэм щау-
хуэ унэхэр. Ар кхъахэ хъуа унэхэм 
щIэсхэр къыщIэгъэIэпхъукIыным теу-
хуа программэм ипкъ иткIэ ящIу аращ, 
псори зэхэту метр зэбгъузэнатIэ мин 
1,2-рэ мэхъу. Унагъуэ 33-м фэтэрхэр 
иратынущ. 

РЕСПУБЛИКЭМ и Iэтащхьэм зэры-
жиIамкIэ, цIыхухэр я гуапэу Iэпхъуэу, тын-
шу щыпсэун унэщ етын хуейр. Ар 
къызэрагъэпэщын папщIэ хэгъэгум фе-
деральнэ центрымрэ ЖКХ-м и фон-
дымрэ къадоIэпыкъу. «Иджыпсту зы-
хуэд гъэу выжа къалэным ипэ диту до-
кIуэри, апхуэдэу лэжьыгъэр едгъэкIуэкIын 
 хуейщ», - жиIащ КъумпIылым. 

Кхъахэ хъуа унэ метр зэбгъузэнатIэ 
 мини 4,9-м щIэсхэр мы гъэм ягъэIэпхъуэ-
ну я мурадщ. Абы текIуэдэнущ сом мел-
уани 180-рэ. 

ИужькIэ къыкIэлъыкIуэ гъэхэм те-
щIыхьауэ яубзыхуа программэм щIадзэ-
нущ. Абы папщIэ фэтэр 67-рэ зыхэт унэ 
метр зэбгъузэнатIэ мин 35-рэ яухуэнущ. 

Уасэхэм кIэлъоплъ
КЪЭРЭШЕЙ-ШЭРДЖЭС. КъШР-м и 

Правительствэм и УнафэщI Аргун Му-
рат иригъэкIуэкIащ щIыналъэм ерыс-
къыхэкIхэм я уасэхэм я Iуэхур зэ-
рыщыщытым теухуа зэIущIэ. Къызэ-
хуэсахэр тепсэлъыхьащ хэгъэгум и 
 экономикэ щытыкIэм, хьэрычэт Iуэху 
мащIэмрэ курытымрэ зэрадэIэпыкъу-
ну Iэмалхэм. Апхуэдэуи гулъытэ  хэха 
хуащIащ ерыскъыхэкIхэм, мотор гъэ-
сыныпхъэм, псэуалъапхъэхэм, хущ-
хъуэхэм я уасэхэр зэтеIыгъэным. 

ХЬЭРЫЧЭТЫЩIЭХЭМ зэрадэIэпыкъу -
ну Iэмалхэр щызэхуэхьэса дэфтэрыр 
 щагъэхьэзыращ республикэм. Абы хеу-
быдэ хьэрычэт Iуэхур къэпщытэныр 2022 
гъэм къызэтегъэувыIэныр; бэджэндып-
щIэ тыныр пIалъэкIэ ящхьэщыхыныр; 

КъБР-м и Iэтащхьэ КIуэкIуэ Казбек дыгъуасэ хэтащ 
Урысей Федерацэм Экономикэ Iуэхухэмрэ коронавирус 
уз зэрыцIалэм земыгъэубгъунымкIэ и Къэрал Советым 
и лэжьакIуэ гупым я зэIущIэу Москва щекIуэкIам. Ар 
ирагъэкIуэкIащ ЛэжьакIуэ гупым и унафэщI Собянин 
Сергейрэ УФ-м и Правительствэм и УнафэщIым и япэ 
къуэдзэ Белоусов Андрейрэ. 

ЗЭIУЩIЭМ зи гугъу щащIахэм теухуа тхыгъэ кIэщI 
КIуэкIуэ Казбек и Telegram-каналым кърилъхьащ. «Санк-
цэхэр къы щытхуагъэув лъэхъэнэм ди къэралыр зэрыт 
псэукIэ-эко номикэ щытыкIэм щытепсэлъыхьащ зэIущIэм. 
Гулъытэ  нэхъыбэ зыхуащIар цIыхухэм, экономикэм, 
хьэрычэт Iуэхум защIэгъэкъуэнырщ. Абыхэм ятеухуауэ 
щIыналъэхэм къыхалъхьэ хэкIыпIэхэр Урысейм и 
Правитель ствэм япэ иригъэщу зэлэжьыну Iуэхухэм 
ящыщщ. 

Лъэпкъ проектхэм япкъ иту иджыпсту лэжьыгъэшхуэ 
щекIуэкI ухуэныгъэ IэнатIэм теухуауэ къэпсэлъащ УФ-м и 
Правительствэм и УнафэщIым и къуэдзэ Хуснуллин                     
Марат. Къалэхэм щрагъэкIуэкI ухуэныгъэхэмкIэ зэра-
дэIэпыкъуным теухуа унафэхэр яубзыхуащ, икIи къра-
гъэжьа псори и чэзум зэфIагъэкIынущ. Апхуэдэуи зэIу-
щIэм и гугъу щащIащ Урысей Федерацэм и хэгъэгухэм 
 налогым, бюджетым, къалэхэм ухуэныгъэ щегъэ-
кIуэкIыным, нэгъуэщI IэнатIэхэми ятеухуауэ япщэ къыдэ-
хуэ къалэнхэм зэрызрагъэубгъунум. Куэд мыщIэу лэжьэн 
щIидзэнущ предприятэхэр яухуэн папщIэ хуэгъэкIуатэ зиIэ 
кредит Iуэхум ехьэлIа программэми». 

КъБР-м и Iэтащхьэмрэ
Правительствэмрэ я пресс-IуэхущIапIэ.

Экономикэм щыщыIэ
щытыкIэр зэпкърах

Дэтхэнэ  зы  Iуэхутхьэбзэми 
бзыпхъэ  иIэщ.

Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ Маринэщ.

 Унафэ                            Мэкъумэш                            КъБР-100                            Махуэгъэпс                  

Дунейм
щыхъыбархэр

Къуэшыркъуей щIалэхэм 
я фэеплъ щIыпIэ

НыбжьыщIэхэм 
щапхъэ  яхуохъу

«Дохутыр нэсу улэ жьэ-
ныр махуэ къэс лIыгъэ зе-
пхьэным хуэдэщ. ЩIэны-
гъэ куум къыдэкIуэу, гуп-
сысэ нэхурэ псэ къабзэрэ, 
акъылыфIагърэ шыIэны-
гъэ быдэрэ ббгъэдэлъын, 
щэн дахэрэ теплъэ екIурэ 
уиIэн хуейуэ къыпхуегъэув 
а IэщIагъэм», - жиIэгъащ 
зэгуэрым Чехов Антон.

ИПЭЖЫПIЭКIЭ, дохуты-
рыныр ар IэщIагъэ къудей-
къым – ар дуней тетыкIэм, 
гупсысэкIэм, гъащIэм ущиIэ 
Iуэху еплъыкIэм я мардэщ. 
ЦIыхум хэлъыфынкIэ хъуну 
хьэлыфI куэдым нэмыщI, а 
IэщIагъэм хьэлэлу ирила-
жьэхэм Тхьэр къахуэупсащ 
бгъэм и плъэкIэ жанымкIэ, 
пщащэм и Iэпэ щабэмкIэ, 
блэм и Iущагъымрэ аслъэ-
ным и гу хахуэмкIэ. Апхуэдэ 
дохутыр Iэзэу, зигури зи 
псэри цIыхум узыр щхьэ-
щыхыным етауэ дунейм тета 
IэщIагъэлIт медицинэ щIэ-
ныгъэхэм я доктор, УФ-м, 
Дагъыстэн, Осетие Ищхъэ-
рэ - Алание республикэхэм 
щIыхь зиIэ я дохутыр, Меди-
цинэмкIэ Евразие Акаде-
миемрэ ЩIэныгъэхэмкIэ Ду-
нейпсо Адыгэ Академиемрэ 
хэт, профессор Лий Адэл-
джэ рий Iэмырбий и къуэр. 
Псэужамэ, абы и ныбжьыр 
мы махуэхэм илъэс 80 ири-
къунут.

Лий Адэлджэрий Бжьэ-
дыгъу къалэ (Краснодар) 
крайм хиубыдэ Успенскэ 
щIы налъэм хыхьэ Къано-
къуей къуажэм къыщалъ-
хуащ.  Абы и адэ Iэмырбийрэ 
и анэ Кулэрэ унагъуэ бы ны-
фIэт: зэщхьэгъусэхэм щIа-
литхурэ хъы джэбзитIрэ зэ-
дагъуэтащ, зэдапIащ, гъа-
щIэм гъуэгу пэ жым 
 щыт рагъэуващ. Гушхуэ зы-
кIуэ цIылъ цIыху гущIэгъу-
лыхэм езыхэм я сабииблым 
къадэкIуэу зрашалIэри 
япIащ зи адэр политикэ 
щхьэу сыгъуэкIэ ягъэкIуэду 
зеиншэу къэна я унэкъуэщ 
хъыджэбз цIыкIуи. Бынуна-
гъуэшхуэм и нэхъыжьхэм 
ялъэкI лъэпкъ къагъэна-
къым бынийри ирагъэджэн, 
IэщIагъэрэ щIэныгъэрэ ира-
гъэгъуэтын папщIэ. Сабий-
хэри Тхьэм узэрелъэIуным 
хуэдэт: жыIэщIэхэт, зэры-
Iыгът, нэхъыжьхэр нэхъы-
щIэхэм я щапхъэт, я унэ-
тIакIуэт. Бын дыгъэм къа-
хэкIащ мамыр IэщIагъэу 
щы Iэхэм я нэхъыфIхэр къы-
хэзыхахэр: ухуакIуи, мэ къу-
мэш IэщIагъэлIи, щIэны-
гъэлIи, егъэджакIуи, дохуты-
ри, спортсмен цIэрыIуи.

Зэрыбынийм я ещанэ 
Адэл джэрий 1942 гъэм гъат-

КЪЭПЩЫТАКIУЭ гупыр зэ-
пеуэм и иужьрей махуэм 
Кэнжэ (Къуэшыркъуей) дэт 
курыт еджапIэ №20-м кIуащ , 
ЗауэлI щIыхьым хухаха                      
пэш хуитышхуэри зра гъэлъэ-
гъуащ.

«Зи къэралрэ жьэгу пащ-
хьэ мафIэрэ псэемыблэжу 
зыхъума, Хэку зауэшхуэм зи 
щхьэр хэзылъхьа, Афган за-
уэм хэта, щIыналъэ зэмы-
лIэужьыгъуэхэм лIыхъужьы-
гъэ щызезыхьа ди щIалэхэм 
яхуэтщI пщIэр къэзыгъэлъа-
гъуэщ ЗауэлI щIыхьым 
 ху хэт ха пэшыр. Егъэлея хэ-
мылъу жыпIэ хъунущ ди 
еджапIэм щIэс цIыкIухэр хэ-
купсэу, псэ къабзэу, щалъ-
хуа лъахэм и щыжакIуэу 
щытыну къыхуезыджэ гъэ-
сэныгъэ лэжьыгъэхэр щед-
гъэкIуэкIым и мызакъуэу, 
мы щIыпIэр къуажэдэсхэми 
я зэхуэсыпIэ зэрыхъуар. 
Мыбдежыр, шэч зыхэ-

КъБР-м узыншагъэр хъумэнымкIэ и министр Къа-
лэбатэ Рустам иджыблагъэ щыIащ Шэджэм къалэм 
дэт курыт школ №1-м икIи абы и еджакIуэхэм пса-
лъэмакъ гъэщIэгъуэн ядригъэкIуэкIащ. ЗэIущIэр 
къызэрагъэпэщат «Зэхуэдэхэр зопсалъэ» федера-
льнэ егъэджэныгъэ проектым хэту.

МИНИСТРЫМ ныбжьыщIэхэр щигъэгъуэзащ и щIа-
лэгъуэм иIа хъуэпсапIэхэм, зыхуигъэувыжа къалэн-
хэм, ахэр зырызригъэхъулIам. Апхуэдэу яжриIэжащ и 
IэщIагъэр къызэрыхихам, лэжьыгъэм зэрыпэрыувам, 
япэ операцэр зэрыригъэкIуэкIам, абы щыгъуэм зы-
хищIа гурыщIэр зыхуэдэм, нобэ здынэса лъагапIэм 
хуэзыша гъуэгуанэм зыщрихьэлIа гугъуехьхэм 
зэрыпэщIэтам теухуа удэзыхьэх хъыбархэр. Еджа-
кIуэхэми упщIэ я куэдт икIи абыхэм псоми зэхэхауэ 
жэуап яритащ Къалэбатэм.

- IэщIагъэр къыщыхэфхкIэ фIыуэ фегупсыс. 
Узыпэрыт IэнатIэр уигу къыдэмыхьэмэ, абы сэбэп 
ущыхъуфынукъым, лэжьыгъэм гупсэхугъуэ къуимыт-
мэ, уи зэманыр пщIэншэу кIуэуэ аращ, - жиIащ мини-
стрым. – Фи хъуэпсапIэхэр зэвгъэхъулIэным ерыщу 
фыхущIэкъу. Абы фыхуэзышэнур щIэныгъэращи, 
фIыуэ фызэреджэным, нэхъыбэ къызэрыфщIэным 
яужь фит. Къалэн пыухыкIахэр зыхуэвгъэувыжыфу, 
гугъуехьым фыкъыпимыкIуэту зевгъасэмэ, лъагапIэ 
куэдым фынэсыфынущ. Дэтхэнэ зыми фи мурадхэр 
къывэхъулIэну, ехъулIэныгъэхэр фиIэу гъащIэр еф-
хьэкIыну си гуапэщ.

ЩХЬЭЩЭМЫЩI Изэ.

2021 гъэм Къэбэрдей-Балъкъэрым фIэIугъэ щащI и  
заводхэм бэдрэжаныпс зэрыт банкI ме луани 134-м 
нэблагъэ къыщIагъэкIащ. Ар нэгъабэ къайхъулIам нэ-
хърэ проценти 2-кIэ нэхъыбэщ.

КЪЫХЭДГЪЭЩЫНЩИ,  фIэIугъэхэм я процент 43-р 
бэдрэжаныпсым хуозэ. Абы щыщу банкI мелуан 80-м 
нэблагъэр чейхэм ира гъахъуэри нэгъуэщI щIыналъэхэм 
ирагъэшащ. Адрей къэнар, я инагъ-цIыкIуагъкIэ 
зэхуэмыдэ банкIхэм ярыту, сату IуэхущIапIэхэм, тыкуэн-
хэм иратащ.

КъБР-м къыщыщIагъэкI бэдрэжаныпсым крахмали, 
консерванти, фэщIэгъэлъади зэрыхамылъхьэм и 
 фIа гъкIэ щIэупщIэ иIэщ.

Къапщтэмэ, 2021 гъэм Къэбэрдей-Балъкъэрым и 
IуэхущIапIэхэм пхъэщхьэмыщхьэмрэ хадэхэкIымрэ къы-
хащIыкIа консервхэм я бжыгъэр банкI мелуан 310-м 
нэблэгъащ. Ар Кавказ Ищхъэрэ федеральнэ щIына-
лъэм хыхьэ хэгъэгухэм ящыщ дэтхэнэми къыщIи-
кIыфхэм нэхъ рэ нэхъыбэщ.

НАФIЭДЗ Мухьэмэд.

Я къэрал ухуэкIэм 
зрагъэхъуэжыныр 

фIэтэмэмщ

Къэзахъстаным и прези-
дент Токаев Къасым-Жо-
март парламентым къы-
щыпсалъэу къыхилъхьащ 
я къэралым унафэ щIы-
кIэм зыщрагъэхъуэжыну 
икIи хабзэубзыху орган нэ-
хъыщхьэм и хуитыны-
гъэхэр нэхъыбэ ящIыну.

Апхуэдэу абы жиIащ 
къэралым и президентыр и 
къулыкъум щыпэрыт зэ-
маным зы партми хэт 
мыхъу ныр зэрынэхъ фIэтэ-
мэмыр. Токаевым къызэри-
лъытэмкIэ, ар хуэщхьэпэ-
нущ политикэ зэхьэрхуэрэ-
гъухэр нэхъ жану Iуэхум 
хэтыным, парт псоми зэ-
хуэдэ Iэмалхэр яIэным.

«Къэзахъстаным зиу-
жьын папщIэ дэ къэрал 
ухуэкIэм, унафэ щIыкIэм зэ-
хъуэкIыныгъэшхуэхэр хэд-
мылъхьэу хъунукъым. Мыб-
дежым зи гугъу щысщIыр 
унафэ псори президентым 
и IэмыщIэ илъу зэрыщытым 
къытекIауэ парламент 
лъэщ  зиIэ президент рес-
публикэ щапхъэм техьэ-
нырщ. Абы и фIыгъэкIэ 

хэпэм и 16-м дунейм 
къытехьащ. Зауэ зэманым, 
абы къыкIэлъыкIуа лъэхъэ-
нэ хьэлъэм, гъаблэ илъэс 
ткIийхэм хиубыдащ щIалэм 
и сабиигъуэмрэ балигъ 
х ъугъуэмрэ. АтIэми, саби-
ипсэр хэгужьеихьакъым 
гъа щIэм къыпигъэтIылъа 
лъэ пощ хьэпохэм, и гур фIэ-
мыкIуэду, дунеймрэ цIыхум-
рэ фIыуэ илъагъуу къэ-
хъуащ. Лэжьыгъэм къыпи-
кIуэту емыса, адэ-анэмрэ 
анэ къилъ хухэмрэ я гулъытэ 
щымыщIа щIалэр щIэны-
гъэм и нурым хуеIэрт. Курыт 
школыр фIы дыдэу къиуха 
нэужь, Адэлджэрий дохутыр 
IэщIагъэм епха пэщIэдзэ 
щIэ ныгъэ щызригъэгъуэ-
тащ Армавир дэт медучи-
лищэм. Дауи, унагъуэшхуэм 
къыхэкIа щIалэм и дежкIэ 
тынштэкъым щIэныгъэм 
ухуэ зышэ гъуэгур. Еджэ-
фын, Iэмалыншэу зыхуей 
щы гъынрэ вакъэрэ, ерыс-
къы иIэн папщIэ, ар хьэку-
гъэплъу увауэ щытащ къалэ 
сымаджэщым. Къыхиха Iэ-
щIагъэм щытепсэлъыхьыж-
кIэ, Лийм жиIэрт дохутыр 
IэщIагъэр къыщIыхихар тхы 
уз зиIэ хъуа и адэр игъэхъу-
жын папщIэу зэрыщытар. 
Куэдрэ хуэкIуами, а му-
радыр зригъэхъулIащ Адэл-
джэрий.

Медучилищэр ехъулIэны-
гъэкIэ къиуха нэужь, щIа-
лэщIэр дзэм ираджащ, Хэ-
кум къулыкъу хуищIэну. А 
Iуэхури щIыхь пылъу зэфIи-
гъэкIа нэужь, Лийм и щIэны-
гъэм щыпещэ Ставрополь 
медицинэ институтым. 
Еджэ ным къыдэкIуэу, хим-
реактивхэр щагъэхьэзыр за-
водым щылажьэурэ, Адэл-

джэ рий абы къедза сана-
торэ-профилакторэм и уна-
фэщIу  ягъэуващ. А заводым 
епха «Люминофор» сыма-
джэ еIэзапIэрщ Лийм щIэ-
ныгъэ лъагэм хуэунэтIа япэ 
лъэбакъуэхэр щичар. Зы-
хуей псомкIи къызэгъэпэща 
спорт пэш ин, Iэпкълъэп-
къым зыщебгъэукъуэдий 
 хъуну псыгуэнышхуэ хри-
гъэщIыхьащ а лъэхъэнэм 
Лийм а санаторэм. Езыр и 
Iэ щIагъэкIэ зыхуеджэр 
псант хуэм епха узыфэхэр 
гъэхъужынырти, неврологие 
щIэныгъэм къыхыхьэ еп-
лъыкIэщIэ куэд къигъэ-
сэбэпырт сымаджэхэм ще-
IэзэкIэ.

Неврологием и къуэпскIэ 
узэджэ хъуну мануальнэ те-
рапиер Лий Адэлджэрий 
шэщIауэ къигъэсэбэпу хуе-
жьащ а лъэхъэнэм, къуп-
щхьэм, зэрытыпIэхэм, тхым 
епха псантхуэхэм ехьэлIа 
узыфэхэм а IэмалымкIэ еIэ-
зэу. Зэман кIэщIым къри-
убыдэу ар хъуащ а унэтIыны-
гъэмкIэ зэфIэкI лъагэ зыб-
гъэдэлъ IэщIагъэлI нэс.

Лэжьыгъэмрэ теориемрэ 
дахьэх адыгэ щIалэр Нарт-
санэ (Кисловодск) дэт 
«Бзий» («Луч») санаторэм и 
дохутыр нэхъыщхьэу ягъэу-
ващ 1982 гъэм. Зыгъэп-
сэхупIэ къызэрыгуэкIыу щы-
та а IуэхущIапIэр куэд дэ мы-
кIыу къэралми хамэ щIы-
пIэхэми цIэрыIуэ щыхъуащ 
щызэфIагъэкI лэжьыгъэфI-
хэмкIэ. Абы щигъэзащIэ 
 къалэнхэм къадэкIуэу, псан-
тхуэ узыфэхэм зэреIэзэ Iэ-
малхэм епха щIэныгъэ-къэ-
ху тэныгъэ Iуэхухэри 
ири гъэкIуэкIырт Лийм. 1989 
гъэм ар Ставрополь дэт ме-

дицинэ институтым ма-
нуаль нэ терапиемкIэ и ка-
федрэм и унафэщIу ягъэу-
ващ. Адэлджэрийщ Урысей 
Федерацэм щыяпэу а инсти-
тутым мануальнэ терапием-
кIэ кафедрэ къыщызэIузы-
хари.

Мануальнэ медицинэм ди 
къэралым зыщиужьу абы 
ирилажьэ IэщIагъэлIхэм зэ-
гухьэныгъэ къыщызэрагъэ-
пэщам щыгъуэ, профессор 
Лий Адэлджэрий ягъэувауэ 
щытащ абы и вице-прези-
денту икIи 1994 гъэм къы-
щыщIэдзауэ а къулыкъур 
ирихьэкIащ илъэси 4-м 
нэскIэ. ЩIэныгъэлI щып-
къэм бгъэдэлъ Iулыдж лъа-
гэм, зэфIэкI къызэ ры мы-
кIуэхэм я фIыгъэщ Ману-
альнэ дохутырхэм я Урысей-
псо зэгухьэныгъэр (ВАММ) 
апхуэдэ IэщIагъэлIхэм я ду-
нейпсо ассоциацэм а илъэс-
хэм хагъэхьауэ зэрыщытар.

Апхуэдэ дыдэу Лийм япэу 
утыкум кърихьащ вертебро-
неврологие IэзэкIэ Iэмалри. 
Дохутырым и Iэпэм фIэкIа 
нэгъуэщI зыгуэри зыхэмылъ 
а еIэзэкIэмкIэ къыпэхъун 
щымыIэу куэдрэ лэжьащ 
Адэлджэрий. Къупщхьэ узы-
фэ псоми я къежьапIэхэр 
псантхуэ мыузыншэхэр ара-
уэ зэрыщытыр наIуэ къищIа 
нэужь, Лий Адэлджэрий 
къэ зымыкIухьыжыф хъуа 
сымаджэхэм зэреIэзапхъэ 
IэмалыщIэхэри къигъэнэ-
Iуащ. Нобэ вертеброневро-
логием ипкъ иткIэ лажьэу 
Нартсанэ дэт институтым 
илъэсым къриубыдэу цIыху 
минитIым нэс егъэхъуж, 
операцэ зыхуащI куэд къа-
хэмыкIыу.

Профессор Лий Адэл-

джэрий и лъэ зытемыува 
щIы налъэрэ игъэхъужа цIы-
хухэм я бжыгъэмрэ къэп ху-
тэну гугъущ, апхуэдизу абы и 
Iуэху зехьэкIэ мардэ хэр 
куэдым сэбэп яхуэхъуу щыт-
ти. Политикэм, гъуазджэм, 
щэнхабзэм, спортым, эконо-
микэм я «вагъуэхэр» зи Iэм 
IэщIэкIа цIыхубэ дохутырым 
дежкIэ сымаджэ псори 
зэхуэдэт, яIыгъ къулыкъум-
рэ я ныбжьымрэ емы лъы-
тауэ. Ар зэIэзахэм ящыщщ 
политик цIэрыIуэхэу Горба-
чёв Михаил, Ельцин Борис, 
КIуэкIуэ Валерэ, Мамхэгъ 
Михаил, Молдовэм я прези-
дентхэу Воронин Владимир, 
Лучинский Пётр, Къэ-
захъстаным и президент На-
зарбаев НурсулътIан, уса-
кIуэхэу МэшбащIэ Ис хьэкъ, 
Гамзатов Расул, уэрэ джы-
IакIуэ Лещенкэ Лев, 
 къи нэмыщIхэри. Хьэкугъэп-
лъу лэжьэн щIэзыдза адыгэ 
щIалэщIэм апхуэдэу къи-
щIыкIащ къэрал уна фэщI-
хэм зрагъэIэзэну къалъы-
хъуэ дохутыр Iэзэ, цIэрыIуэ.

Лийр мызэ-мытIэу Москва 
ирагъэблэгъащ, абы щып-
сэуну икIи щылэжьэну, арщ-
хьэкIэ идакъым: и зэфIэкIри, 
и къарури езым щIэрыщIэу 
къызэригъэпэщыжа «Луч» 
IуэхущIапIэм ирихьэлIэмэ, 
абы къекIуалIэ сымаджэхэм 
щеIэзэмэ нэхъ къищтащ. 
Къыхэдгъэщынщи, а меди-
цинэ IуэхущIапIэм и зэфIэ-
гъэувэныгъэм хуищIа хэлъ-
хьэныгъэм папщIэ, Адэл-
джэрий къыфIащауэ щы-
тащ «Ставрополь крайм 
щIыхь зиIэ и ухуакIуэ» цIэр.

Адэлджэрий и лэжьыгъэм 
пщIэшхуэ зэрыхуащIыр къа-
гъэлъэгъуащ Урысей Феде-

рацэми хамэ къэралхэми 
щыпсэу куэдым. Езы доху-
тырым и дежкIэ нэхъыщхьэр 
зэIэза сымаджэр къыхуэ-
арэзыуэ, и лъэкIэ теувэу 
иутIыпщыжынырт.

И лэжьыгъэм къыпэкIуэу 
Лий Адэлджэрий къыхуагъэ-
фэщащ къэрал дамыгъэ 
 лъапIэхэр, щIыхь, фIыщIэ, 
щытхъу тхылъ бжыгъэн-
шэхэр. Абыхэм ящыщщ Зэ-
ныбжьэгъугъэм, Глория 
Мунчий и цIэкIэ ягъэува ор-
денхэр, «Лъэпкъ меди-
цинэм и зыужьыныгъэм 
 хуищIа хэлъхьэныгъэ иным 
папщIэ», «Циолковскэм и 
вагъуэ», «КМВ-р илъэс 200 
ирокъу» медалхэр, нэгъуэщI 
дамыгъэхэр. ПщIэ хуащIу ар 
хагъэхьауэ щытащ «Ма-
нуальная терапия», «Реаби-
литация», «Южно-Россий-
ский медицинский журнал», 
«Вертеброневрология» щIэ-
ныгъэ-медицинэ журнал 
цIэрыIуэхэм я редколлегие-
хэм.

ЩIэныгъэлIыр куэдрэ ира-
гъэблагъэрт дунейпсо, 
къэралпсо медицинэ зэIу-
щIэ зэмылIэужьыгъуэхэм 
икIи абыхэм я утыку псалъэ-
макъ купщIафIэхэр щри-
гъэкIуэкIырт. КъэхутакIуэ 
емызэшым, щIэм и лъыхъуа-
кIуэ Iэзэм, IэщIагъэлI къы-
зэрымыкIуэм и къалэмыпэм 
къыпыкIащ щIэныгъэ лэ-
жьыгъэу 200-м щIигъу, мо-
нографие щхьэхуэхэри хэту. 
«Медицинэ щIэнгъуазэ 
иным» мануальнэ терапи-
емкIэ ихуа Iыхьэри Лийращ 
зыгъэхьэзырар. Иригъаджэ, 
зыдэлажьэ IэщIагъэлI ныб-
жьыщIэ куэдым щапхъэрэ 
гъуэгугъэлъагъуэрэ яхуэ-
хъуа еджагъэшхуэм и уна-
фэм щIэту ягъэхьэзыращ 
кандидат, доктор диссерта-
цэ зыбжанэ.

2019 гъэм бадзэуэгъуэм и 
31-м и ныбжьыр илъэс 77-м 
иту дунейм ехыжащ дохутыр 
цIэрыIуэр. ЦIыхум гущIэгъу 
хуэщIыныр IэщIагъэкIэ пщэ-
рылъ зэрыхуэхъуам нэмыщI, 
къызыхуэтыншэу гъащIэр 
езыхьэкIыфа нэхъы жьы-
фIым теухуа апхуэдэ хъы-
барыр куэдым гущIыхьэ 
ящыхъуауэ щытащ.

Илъэс куэдкIэ зи пашэу 
щыта «Луч» медицинэ Iуэху-
щIапIэр и фэеплъ нэхущ 
лъэпкъ еджагъэшхуэм, зэ-
фIэкI лъагэ зыбгъэдэлъа 
IэщIагъэлI нэсым. «Луч»-м и 
бзий хуабэхэр «зытридза» 
сымаджэ мин 20-м 
 щIи гъуми ящыгъупщэр-
къым дохутырыным Тхьэм 
къыхуигъэщIа Лий Адэл-
джэрий.

ЖЫЛАСЭ Маритэ.

Бахъсэн щIыналъэм хыхьэ Ислъэмей 
къуажэм и щIыпIэ щхьэхуэхэм мардэ 

пыухыкIахэр (карантиныр) 
щхьэщыхыжыным теухуауэ

Къэбэрдей-Балъкъэр Республикэм
и Iэтащхьэм и Унафэ

 «Ветеринарием и IуэхукIэ» 1993 гъэм накъыгъэм и 
 14-м къащта Урысей Федерацэм и Закон №4979-1-м и 
3.1-нэ статьям, Урысей Федерацэм Мэкъумэш хо-
зяйствэмкIэ и министерствэм 2020 гъэм щэкIуэгъуэм и 
25-м №705-м щIэту къищта унафэмкIэ щIигъэбыдэжа 
Хьэщ хьэрыIуэ узыр щымыгъэIэнымрэ гъэкIуэды жы-
нымкIэ карантин зэрагъэув икIи зэрыIуахыж профилак-
тикэ, диагностикэ, нэгъуэщI къыпызыубыд ветеринар 
хаб зэхэм япкъ иткIэ икIи Къэбэрдей-Балъкъэр Рес-
публикэм ВетеринариемкIэ и управленэм и унафэщIым 
2022 гъэм гъатхэпэм и 14-м къыхилъхьа №38-03-06-302 
Iуэхугъуэр и лъабжьэу:

1. «Бахъсэн щIыналъэм хыхьэ Ислъэмей къуажэм и 
щIыпIэ щхьэхуэхэм мардэ пыухыкIахэр (карантиныр) 
щыгъэувыным и IуэхукIэ» Къэбэрдей-Балъкъэр Рес-
публикэм и Iэтащхьэм 2022 гъэм щIышылэм и 14-м къы-
дигъэкIа Унафэ №5-РГ-мкIэ ягъэувауэ щыта мардэ 
пыухыкIахэр (карантиныр) щхьэщыхыжын. 

2. Къару имыIэжу къэлъытэн «Бахъсэн щIыналъэм 
хыхьэ Ислъэмей къуажэм и щIыпIэ щхьэхуэхэм мардэ 
пыухыкIахэр (карантиныр) щыгъэувыным и IуэхукIэ» 
Къэбэрдей-Балъкъэр Республикэм и Iэтащхьэм 2022 
гъэм щIышылэм и 14-м къыдигъэкIа Унафэ №5-РГ-м. 

3. Мы унафэм къару егъуэт Iэ щытездза махуэм ще-
гъэжьауэ. 

 Къэбэрдей-Балъкъэр Республикэм и 
 Iэтащхьэ       КIУЭКIУЭ Казбек
Налшык къалэ
2022 гъэм гъатхэпэм и 15-м
№23-РГ

ХадэхэкIхэм йолэжь

мылъыр аращи, къуэшыр-
къуей щIалэхэм я фэеплъ 
щIыпIэщ», – жеIэ еджа-           
пIэм и унафэщI Аслъэн Ма-
йе.

«Дэ сыт щыгъуи ды-
хуэхьэзырщ къэхутэныгъэ 
лэжьыгъэхэр едгъэкIуэ-
кIыным икIи Хэку зауэшхуэм 
хэтахэм ятеухуауэ дызы-
щымыгъуазэ къыщыкъуэ-
кIым деж догуфIэ, ар ди 
гъэтIылъыгъэхэм хыдолъ-
хьэ, абы теухуауэ зэIущIэхэр 
идогъэкIуэкI, – жеIэ еджа-
пIэм гъэсэныгъэ лэжьы-
гъэмкIэ и къызэгъэпэщакIуэ 
Алъхъэс Розэ. – «ЩIэин» 
фIэтщауэ пионер ныбжьы-
щIэхэм я зэгухьэныгъэ диIэ-
щи, ныбжьыщIэхэм Хэку за-
уэшхуэм хэта дэтхэнэ зыми  
и гъащIэ гъуэгур къэзы-
гъэлъа гъуэ тхыгъэхэр, су-
рэтхэр, тхы лъымпIэхэр къра-
хьэлIэ. Ди къуажэм щыщу 
Хэку  зауэшхуэм хэтауэ зи 

 сурэт  димыIэ щыIэну фIэщ-
щIы гъуейщ».

«ЗауэлI щIыхьым и пэшым 
щIэлъ гъэтIылъыгъэхэм теп-
сэ лъыхьа Пыл Аделинэ, 
Къэзанш Ларинэ, Болий Ру-
салинэ, Темукуев Къуанч 
сымэ Iуэхум зэрыхуэ хьэзы-
рыр, дызрагъэплъ хьэп-
шыпхэм, сурэтхэм зэрыха-
щIыкIыр нэрылъагъут. Я 
къуа жэ щыщ нэхъыжьыфI-
хэм ятеухуауэ жаIэж хъыбар-
хэр Хэку зауэшхуэм и тхыдэм 
ирапхыфу, щIыпIэ-щIы пIэ-
кIэрэ екIуэкIа зэхэуэ гуа-
щIэхэм пащIэфу, ТекIуэны-
гъэр къэхьыным дэтхэнэми 
хилъхьа гуащIэр къыхэщу я 
псалъэмакъыр гъэпсат», – 
жеIэ къэпщытакIуэхэм ящы щ 
Хьэрун Раисэ.

КъэпщытакIуэ гупым 
зэдэарэзыуэ къыхагъэщащ 
ЗауэлI щIыхьым и пэшыр 
сыт и лъэныкъуэкIи зэгъэпэ-
щауэ, зы жыпхъэм тету, 
гупсысэкIэ зэкIэлъыгъэ-
кIуауэ зэрыгъэпсар. Гулъы-
тэншэ ящIакъым абдеж 
щызэхуэхьэса сурэт бжы-
гъэншэхэмрэ тхыдэм дежкIэ 
мыхьэнэшхуэ зиIэ архив 
тхылъымпIэ мымащIэри.

Зауэм лIыгъэ щагъэлъа-
гъуэу хэта къуэшыркъуей 
щIалэхэм зэращыщыр ара-
ми хэт ищIэн, ныбжьыщIэхэр 

хуэсакъыпэурэ, зыгуэр къа-
гъэнэнкIэ шынапэурэ Балэ 
зэшхэм я къекIуэкIыкIам я 
гугъу ящIащ. Зэшхэм я зыр 
115-нэ Къэбэрдей-Балъкъэр 
шуудзэм хэтащ, зыр Брест 
быдапIэм щызэуащ, щыр 
псэемыблэжу щIыпIэ зэ-
хуэмыдэхэм щызэуащ. «Зи 
фэеплъыр яхъумэ щIалэхэр 
псэущ, языхэзми я цIэр 
 къраIуэу, пщIэ зэрыхуащIыр 
къыхэщу я IуэхущIафэхэм 
тепсэлъыхьу щытыху», – 
жаIащ къэпщытакIуэхэм, 
зра гъэдэIуа хъыбарыр гу-
щIы хьэ зэращыхъуар яхуэ-
мыбзыщIу.

«Музей лэжьыгъэм и 
пщIэр къэIэтыным, къэ ху-
тэныгъэхэр егъэкIуэкIыным 
теухуауэ хуабжьу мы-
хьэнэшхуэ иIэщ мы зэпеуэм. 
КъэпщытакIуэ гупым хэтхэм 
зыми я пщIыхьэпIэ къы-                    
хэ хуакъым мыпхуэдиз 
 хъу гъуэ фIыгъуэ курыт еджа-
пIэ хэм щахъумэу, ди щIына-
лъэм и тхыдэм теухуауэ 
гъэтIылъыгъэшхуэхэр щы-
зэрахьэу. Абы и IуэхукIэ 
къызэрымыкIуэу пщIэ зы-
пылъщ Зауэм, лэжьыгъэм, 
IэщэкIэ ЗэщIэузэда Къа-
рухэмрэ хабзэхъумэ Iэна-
тIэхэмрэ я ветеранхэм я Нал-
шык къалэ зэгухьэныгъэм 
къыхилъхьа жэрдэмыр. Си 
щхьэкIэ хуабжьу сыщогу-
фIыкI мы лэжьыгъэм сызэ-
рыхэтыр. СэркIэ иджыри 
къыздэсым щэхуу щыта, 
сызыщымыгъуэза куэд дыдэ 
мызыгъуэгум къы щIэща хъ-
уащи, сыщогуфIыкI апхуэдэ 
насып сы зэриIам», – жеIэ 
Ткаченкэ Андрей и цIэр 
зезыхьэ музейм и лэжьакIуэ 
Власовэ Иринэ.

ЗэрыжытIащи, зэпеуэр и 
кIэм нос. Зэхьэзэхуэр зэре-
кIуэкI хабзэм ипкъ иткIэ, 
унэтIыныгъэ зыбжанэ къы-
хагъэкIынурэ, дэтхэнэми 
щы текIуахэмрэ къыщыхэ-
жаныкIамрэ ягъэнэхуэнущ. 
Ахэр Зауэм, лэжьыгъэм, Iэ-
щэкIэ ЗэщIэузэда Къару-
хэмрэ хабзэхъумэ IэнатIэ-
хэмрэ я ветеранхэм я Нал-
шык къалэ зэгухьэныгъэм, 
«Урысейм и гугъапIэ» уры-
сейпсо цIыхубз хасэм я 
фIыщIэ тхылъхэмкIэ ягъэ-
фIэнущ, ГъуазджэмкIэ му-
зейм ирагъэблэгъэнурэ 
зыщ  рагъэплъыхьынущ, 
Горь кий Максим и цIэр зе-
зыхь Урыс драмэ театрым 
щекIуэкIыну «Къашыргъэ 
шыр» теплъэгъуэм ира-
гъэплъынущ.

ШУРДЫМ Динэ.

къэрал властым и институт-
хэр жыджэру зэдэлэжьэ-
нущ, цIыхухэм я Iуэху еп-
лъыкIэхэри къэлъыта хъу-
нущ, ди хэкуми нэхъри зи-
ужьынущ», - къыхигъэщащ 
Токаевым.

Мардэ ткIийхэр 
щхьэщахыж

Коронавирус узыфэ зэ-
рыцIалэм земыгъэубгъу-
ным хуэунэтIауэ ягъэува-
уэ щыта мардэ ткIийхэр 
Москва хуэм-хуэмурэ къы-
щагъэтIасхъэурэ иджы 
щы Iуахыжыпащ - гъатхэ-
пэм и 15-м щегъэжьауэ ме-
дицинэ нэкIуIупхъуэхэ-         
ри зыIуамылъхьэжми хъу-
нущ. Апхуэдэ унафэм Iэ 
тридзащ щыхьэрым и Iэта-
щхьэ Собянин Сергей.

«Эпидемиологие щыты-
кIэр зэрызэтеувэжым, хэп-
щIыкIыу зэрефIэкIуэжым я 
фIыгъэкIэ Iэмал дгъуэтащ 
куэд щIауэ дызыпэплъэ 
унафэр къэтщтэну. Узыфэм 
ущызыхъумэ нэкIуIуп хъуэ-
хэр цIыху зэхуэсыпIэхэм 
щызыIуамыгъэлъыну хуит 
хъужащ гъубжым щегъэ-
жьауэ», - жиIащ Собяни-
ным.

Iэтащхьэм къыхигъэщащ 
ковидым ехьэлIа мардэхэр 
Iуэху щIапIэ псоми зэрыщ-
хьэщахыжыр. Къапщтэмэ, 
я температурэр къапщыни, 
лэжьакIуэхэм я IэнатIэхэм 

куутIхэр хуащIыни хуеиж-
къым. УФ-м узыншагъэр 
 хъумэнымкIэ и министр Му-
рашкэ Михаил жиIащ дя-
пэкIи убэлэрыгъ зэрымы-
хъунур, «стелс-омикрон» 
лIэу жьыгъуэм зэрызиуб ъум 
къыхэкIыу.

Гъатхэпэм и 17,
махуэку

Адыгэ Республикэм и 
парламентаризмэм и ма-
хуэщ

1918 гъэм къызэIуахащ 
Тэрч щIыналъэм ис лъэпкъ-
хэм я II съездыр.

1938 гъэм къалъхуащ 
Адыгэ Республикэм и цIыху-
бэ сурэтыщI Дыгъужь 
Мыхьмуд.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уфауэ 
щыщытынущ, пIалъэ-пIа-
лъэкIэрэ уэс къыщесынущ. 
ЩIыIэр махуэм градуси 4 - 
3, жэщым градуси 7 - 6 щы-
хъунущ.

Гъатхэпэм и 18, 
мэрем

Жейм и дунейпсо махуэщ
1913 гъэм Налшык къы-

щызэIуахащ округым и 
лъэпкъхэм я I съездыр.

1930 гъэм къалъхуащ фи-
лологие щIэныгъэхэм я док-
тор, КъШКъУ-м и профес-
сору щыта, КъБР-м, КъШР-м, 
АР-м щIэныгъэхэмкIэ щIыхь 
зиIэ я лэжьакIуэ, ЩIДАА-м 
и академик, «Хэкум и па-
щхьэм щиIэ фIыщIэхэм 
пап щIэ» орденым и 4-нэ, 
3-нэ нагъыщэхэр зыхуа-
гъэфэща Хъупсырокъуэ 
Хъызыр.

1932 гъэм къалъхуащ 
 КъБР-м и цIыхубэ тхакIуэ 
ШэджыхьэщIэ Хьэмыщэ.

1958 гъэм къалъхуащ къэ-
рал, жылагъуэ лэжьакIуэ, 
пол ковник, АР-м и Адыгэ 
хасэм и тхьэмадэ, «Ады-
гейм и щIыхь» медалыр 
зра та ЛIымыщэкъуэ Рэмэ-
зан.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уфауэ 
щыщытынущ, пIалъэ-пIа-
лъэкIэрэ уэс къыщесынущ. 
ЩIыIэр махуэм градуси 3 - 
2, жэщым градуси 5 - 4 щы-
хъунущ.

«Бзийм» идз нэхур зыгъэлъэща еджагъэшхуэ

Къэбэрдей-Балъкъэр Республикэм и къэралыгъуэр 
илъэси 100, «ЗауэлI щIыхьым и къалэ» цIэ лъапIэр Нал-
шык къызэрыфIащрэ илъэс 12 зэрырикъум я щIыхькIэ 
ирагъэкIуэкI, щыхьэрым дэт курыт еджапIэхэм я музей 
зэхьэзэхуэхэр и кIэм ноблагъэ. Фигу къэдгъэкIыжын-
щи, зэпеуэр къызэгъэпэщыным и жэрдэмщIакIуэр За-
уэм, лэжьыгъэм, IэщэкIэ ЗэщIэузэда Къарухэмрэ хабзэ-
хъумэ IэнатIэхэмрэ я ветеранхэм я Налшык къалэ зэ-
гухьэныгъэмрэ ЕгъэджэныгъэмкIэ къалэ къулыкъущIа-
пIэмрэщ.

ЧЭРИМ Марианнэщ.

Жылагъуэ

Зи тхьэкIумэр жьажьэ-
хэмрэ фIыуэ зэхэзы-
мыххэмрэ я дунейпсо ма-
хуэщ гъатхэпэм и 3-р. 
ТхьэкIумэ узыфэхэр 
ефы кIыу Урысейм цIыху 
мелуан 13-м щIигъу щоп-
сэу. Дунейм и Iуэху-
гъуэхэм ахэр щыгъэ-
гъуэзэным, къекIуэкI 
щы  Iэ кIэм къыхэмы гъэ-
ху ным хуэунэтIащ УФ-м хъыбарегъащIэ IэнатIэхэмкIэ и 
къэрал къулыкъущIапIэм къыхилъхьа жэрдэмыр: бжы-
гъэхэр зи лъабжьэ Iэмалхэм я фIыгъэкIэ телевиденэм 
къит хъыбархэр абыхэм яIэрыхьэ хъунущ.

ЖЭРДЭМЫМ ипкъ иткIэ, телевиденэм къит нэтыным те-
легъуазэхэр щIыгъунущ. Ар щыщIэбгъанэкIэ, телевизорым 
къиIукI макъхэр фIыуэ зэхэзымыхым тексткIэ зыщигъэ-
гъуэзэфынущ. 2022 гъэм и щIышылэ мазэм щегъэжьауэ те-
левиденэм къит нэтынхэм «Телегъуазэхэр щIыгъущ» пса-
лъэхэр къызытещ дамыгъэ тетынущ.

«Япэ канал», «Урысей 1», НТВ, СТС, «Пятница», «Мир», 
«Рен ТВ» каналхэм тхьэмахуэм и кIуэцIкIэ ягъэхьэзыр къэ-
гъэлъэгъуэныгъэхэм ящыщу процентитху нэхърэ мынэхъ 
мащIэ нэтынхэм а дамыгъэр тетынущ, «ТВ Центр» каналым 
и процент 75-м, «Хъыринэ» («Карусель») каналым и нэтын-
хэм псоми къыщыгъэлъэгъуауэ щытынущ. Телегъуазэхэр 
щагъэхьэзырри и къэтыкIэм щыкIэлъыплъри каналхэм 
урысей къалащхьэм щаIэ студиерщ.

Фигу къэдгъэкIыжынщи, 2020 гъэм щIышылэм и 1-м къа-
щтауэ щыта къэрал унафэм ипкъ иткIэ, зи тхьэкIумэр 
жьажьэхэмрэ фIыуэ зэхэзымыххэмрэ папщIэ тхьэмахуэм и 
кIуэцIкIэ телестудиехэм ягъэхьэзыр нэтынхэм я процентит-
хум нэхърэ мынэхъ мащIэм телегъуазэхэр хуащIыну я къа-
лэнщ. А хьэкъыр Iэмалыншэу паубыд хъыбарыщIэхэм, ки-
нофильмхэм, нэгузегъэужь нэтынхэм. Телегъуазэхэр зэмы-
лIэужьыгъуэу къэкIуэнкIэ хъунущ. Зэрытебухуэ елъытауэ, 
текстыр къытридзэнкIи ирижэу екIуэкIынкIи хъунущ. Абы 
къищынэмыщIауэ, нэтынхэр зыгъэхьэзырхэм пкъыбзэр 
(«жестовый язык») къагъэсэбэпынкIи мэхъу.

«Телегъуазэхэр» зи фIэщыгъэ Iэмалым щхьэкIэ цIыхухэм 
пщIэ щIатынукъым, хэти хуиту къигъэсэбэпыфынущ. Уры-
сейм и кIуэцIкIэ щылажьэ телеканал 500-м нэблагъэм теле-
гъуазэхэр яIэнущ. Дунейм щекIуэкIым телефонкIэ зыщызы-
гъэгъуазэхэм «Телегъуазэхэр» гуэдзэну щыIэщи, App Store 
е Play Market интернет-тыкуэнхэм къипх хъунущ.

ШУРДЫМ Динэ.

Куэдым фIыуэ яцIыху 
икIи ялъагъу, адыгэ пщэ-
фIэкIэм и щэху псори з э-
рищIэм нэмыщI, дэтхэнэ 
зы шхыныгъуэми и тхы-
дэмрэ и мыхьэнэмрэ 
 щIэ щы гъуэу тепсэлъыхь 
Бжьэ дыгъу Оксанэ нэтын-
хэм я зым щыжеIэ нэмы-
цэхэм зэрызагъэщIагъуэ 
штруделыр адыгэ щIа-
кхъуэ зэтеупэщIыкIым и 
лIэужьыгъуэу зэры щы-
тыр.

АР ДИГУ къыщIэкIыжар 
щIа кхъуэ лIэужьыгъуэ нэ-
хъыбэ дыдэ зиIэ лъэпкъыр 
нэмыцэхэрауэ зэрыжаIэрщ. 
Хэт ищIэрэ, ди лъэпкъым 
къы декIуэкI IэщIагъэхэр 
абы хэм ещхьу дытегужьеи-
кIауэ тхуэхъумэу щытамэ, 
дэ ри Вайнхайм къалэм къы-
щызэIуаха, ЩIакхъуэ щIы-
нымкIэ академием къы- 
 кIэрымыхуу, адыгэ шхыны-
гъуэхэр щадж еджапIэ нэ-
хъыщхьэ тхузэгъэпэщынкIи 
хъунт.

Нэмыцэхэм щIакхъуэ 
лIэужьыгъуэу 3200-м нэс 
яIэу хуагъэфащэ. Ауэ илъэ-
сибл ипэкIэщ щIакхъуэр 
шейм, кхъуейм, цIыхум 
ишх-ириф адрей ерыс-
къыхэкIхэм хуэдэу, хъуарэ 
мыхъуарэ къызэрыпщIэн 

«Дэ Европэм хуэдэ зэи дыхъуну-
къым», - жызыIэ куэд урохьэлIэ, па-
сэрей щауэхэмрэ пщащэ гъэщIэрэщIа-
хэмрэ я лъэхъэнэм зэрыхимыубыдар я 
гукъеуэу. Фи фIэщ фщIы - фехъулIауэ 
аращ», - щетх Дутов Андрей, курыт лIэ-
щIыгъуэхэм щегъэжьауэ ди зэманым 
къэсыху цIыхухэр къабзагъэм зэрыху-
щыта щIыкIэм ириплъэурэ.

XIX лIэщIыгъуэм и пэщIэдзэ пщIондэ 
Европэр къабзагъэм хуэхейуэ щытащ 
жыпIэмэ, ущыуэнукъым. Тхыдэм теухуа 
фильмхэм Iуэхум и пэжыпIэм щыгъуазэ 
уащIыфынукъым, сыту жыпIэмэ, ахэр 
щагъэувар ди лъэхъэнэрщ.

ЗэрытщIэщи, алыджхэмрэ урымхэмрэ 
зыгъэкъэбзэныр нэрыгъ ящIыпат, зы-
гъэпскIыпIэхэр бжыгъэншэу яухуэу. Чы-
ристан диныр тепщэ хъун ипэкIэ Италием 
и къалащхьэ Рим хьэмэмхэм я бжыгъэр 
миным щыщIигъуу щытауэ жаIэ. Иужь кIэ 
а псори шейтIаным и хуэIухуэщIэу къа-
лъытэри ягъэкIуэдыжащ.

Испан пащтыхь гуащэ Изабелллэ и гъа-
щIэ псом тIэу фIэкIа псы зыдимыгъэжэ-
хауэ гукъэкIыж къигъэнащ: дунейм 
къыщытехьа махуэм зэрагъэпскIамрэ и 
хьэгъуэлIыгъуэм зыщыхуигъэхьэзырам-
рэ. Ардыдэр хужаIэ франджы пащтыхь 
Людовик XIV. Франджым щыIа урыс 
лIыкIуэхэм я тхыгъэхэм къыхощыж ар 
«мэзым къыщIаша псэущхьэм ещхьу, 
мейм зэщIищтауэ зэрыщытар». XV - XVI 
лIэщIыгъуэхэм къалэдэсхэм илъэс ны-
къуэ  къэс зэ загъэпскIыу щытамэ, къы-
кIэлъыкIуэ илъэс щитIым а хьэлыр зы-
ханыпат. Дохутырхэм хагъэзыхьмэт псы 
щызыдагъэжэхыр. А псом и щхьэусы-
гъуэр чыристан диным, псом хуэмыдэу 
абы и католик къудамэм, зыбгъэпскIыныр 
гуэныхьу къызэрилъытэрт. Илъэс бжы-
гъэкIэ псы зэзымыгъэIусэхэм а Iуэхур 
Тхьэм зэрыхуэпэжым и нэщэнэу ягъэу-
вырт. Инджылыз философ Рассел Бер-
тран и лэжьыгъэхэм мыпхуэдэ гупсысэ 
къыхохуэ: «Къабзагъэм гущыкI хуэзыщIа 
чыристан духьэшыхэр цIэ яхищIэхэм 
«Тхьэм и налкъуткIэ» еджэхэрт, ахэр 
пхэсыныр фIэщхъуныгъэ куу зэрыб-
бгъэдэлъым и нэщэнэу жаIэу. Абыхэм за-

Хамэ лъэпкъхэм ядэпсэуну къызыхуи-
хуэ цIыхум япэу и нэ зытехуэр езым 
игъэу нэхуам емыщхьу илъагъурщ. Фе-
доровэ Наталье Индием зыщиплъыхьа 
къудейкъым. Езыр унагъуэ ихьэн ипэкIэ, 
и нэчыхьыр быдэ хъун папщIэ, индие 
бзылъхугъэхэм чэнджэщ щхьэпэхэр къа-
бгъэдихащ.

ИНДИЕР пасэрей хабзэжьхэр щамы-
гъэкIуэдыжа щIыналъэхэм я щапхъэщ. 
ЦIыхухъухэр къапщтэмэ, щIыналъэр Бри-
танышхуэм и колоние хъууэ, я сабийхэр ин-
джылыз еджапIэхэм щрагъэджэн зэры-
щIа дзэрэщ абыхэм лъэпкъ хьэлыр нэхъ 
щаIэщIэхуар. ЦIыхубзхэм я Iуэхур нэ-
гъуэщIщ. Ахэр Индием игъащIэ лъандэрэ 
щызекIуэ псэукIэ хьэлым хуэпэж къудей-
къым, езыхэм я анэшхуэхэм ещхьу, тхьэ-
лъэIупIэхэм екIуалIэурэ унагъуэ насыпым 
щIолъэIу. Щхьэгъусэр арэзы щIынымрэ 
сабийхэр зыхуей хуагъэзэнымрэщ абыхэм 
иджыри гъащIэм мыхьэнэ нэхъ зиIэу 
халъа гъуэр.

Индие цIыхубзхэм я гъэсэныгъэр я тхылъ 
лъапIэхэм быдэу епхащ. НысащIэр икIы-
жынри, ар лэжьапIэм хамэ цIыхухъухэм 
хуи ту щабгъэдэтынри яфIэемыкIу къудей 
мыхъуу, гуэныхьхэм хабжэу къекIуэкIащ 
XX лIэщIыгъуэ пщIондэ.

Iуэхум зихъуэжу хуежьащ Британием 
щеджахэр тепщэу хахын зэрыщIадзэрэ. 
Инджылызым щIэныгъэ щызэзыгъэгъуэта 
Неру Джавахарлал и лъэпкъ хабзэжьхэм 
гъащIэр ипэкIэ ямыгъэкIуатэу къыщыхъур-
ти (е апхуэдэу жимыIэу къыхуадэртэкъым), 
кином хагъэхьэ лIыхъужьхэм я псэукIэр 
тхылъ лъапIэхэм зэритым хуэдэу зэхалъ-
хьэрт, ауэ жрагъэIэр социализмэмрэ цIы-
хубз хэр цIыхухъум и унафэм къыщIэзыш 
феминизмэмрэ я псалъэхэрт.

Абы и щапхъэ хъуащ езы Неру ипхъу Ганди 
Индирэ, япэу къэралым щалъэгъуа политик 
бзылъхугъэр. И адэм секретарым ещхьу 
бгъэдэт цIыхубзым унагъуэм тригъэкIуэдэн, 
и щхьэгъусэмрэ и бынхэмрэ щаригъусэн зэ-
ман къыхуэмынэ пэлъытэт. Ганди Индирэ и 
зэманырщ цIыхубзхэм хагъэзыхьурэ бын 
бжыгъэр ирагъэгъэмащIэу, апхуэдэ мурад-
кIэ дохутырхэм я сэхэр хагъэIэбэу щыщIа-
дзар. Апхуэдэ щIыкIэу къэралым ис цIыху 
бжыгъэм кIэрагъэхурт. Ауэрэ унагъуэр уна-
гъуэ зыщIыж бын куэд уиIэнри хабзэм къра-
мыгъэзэгъыжу щIа дзащ.

ИтIани, Индиер къухьэпIэм хуэдэу зэи 
утIыпща хъуакъым. ЩIыналъэм и Iыхьэш-
хуэ къуажэхэм яубыд, абы и фIыгъэкIэ 
нобэхэми хабзэжьхэр ягъэнэхъапэ. Мыбы 
иджыри ущрохьэлIэ унагъуэ насыпыфIэ 
узэрыхъуным и щэхухэр анэшхуэхэмрэ 
къуэ рылъху-пхъурылъхухэмрэ щызэIэпах, 
лъаб жьэжь зиIэ унагъуэхэр.

Индие Iущыгъэр зэрыт тхылъыжьхэм 
цIыхубзым и лъапIагъыр зрапхыр къабза-

гъэщIагъуэрт псыежэх зэпрыкI пэтрэ къе-
цырхъа фIэкIа, игъащIэм псы зэрызра-
мыгъэIусамкIэ». Дыху щIынкIэ нобэ 
фран джыхэм уалъэщIыхьэжыну къы-
щIэ кIынкъым. ИпэжыпIэкIэ дыхури къе-
жьа щIэхъуар илъэс бжыгъэкIэ зэтрихьа мэ 
Iейхэр пащтыхь сэрейм щагъэкIуэдын па-
пщIэщ. Зэгуэрым гъуанэдэсхэм жэ щым 
ямыгъэжея, ищхьэкIэ зи гугъу щыт щIа па-
щтыхь-дыгъэр гукъы дэжыншэу къэуш ри, 
сэрейм щылажьэ псоми дыху зыт раутхэну 
унафэ къыдигъэкIауэ щытащ.

Чыристан диныр пхэнжу къазэры-
гурыIуэрт и щхьэусыгъуэр Европэм щып-
сэухэм псы ижыпIэхэр илъэс минрэ ны-
къуэ кIэ зыщагъэгъупщэн хуей щIэхъуам. 
Пащтыхь сэрейхэр щIэх-щIэхыурэ щIа-
гъэIэпхъуэр зэрахуэмыгъэкъабзэрт. 
Унэм щIах фIейр а зэманым щхьэгъуб-
жэмкIэ къыдаутIыпщыкIыу щытауэ ягъэ-
хъыбар. Зэгуэрым Людовик IX и щхьэм 
тхьэщIэпс зэрыт пэгун фIей къытрауна-
щIэри, аргуэру унафэр яхъуэжащ. Абдеж 
къыщыщIэдзауэ, щэнейрэ «Хуэсакъ!» 
жыпIэу уи щхьэгъубжэмкIэ укъыдэмыкIи-
икIауэ, зыри къыдэпкIыкI хъужынутэ-
къым. НатIэшхуэ зыIут пыIэ хъурейхэр 
XVII лIэщIыгъуэм къыщIагупсысар пащ-
ты хьым къыщыщIар къащымыщIын 
щхьэ кIэщ. Сэлам щахкIэ я пыIэхэр 
щхьэрахыу къыщIаублари абы и щIыIум 
пхъэнкIий зэрыщызэтрихьэрт.

Уэрамхэр апхуэдизкIэ фIейм зэщIи-
щтэрти, зекIуапIэ къэнэжыртэкъым. Зэ-
рыжаIэмкIэ, а лъэхъэнэрщ нэмыцэ къа-
лэ куэдым «пхъэ лъакъуэхэр» (иужькIэ 
лъэ дакъэ лъагэм хуэкIуэжахэр) къыщIы-
щагупсысар, узыхэмыувэIауэ къэп кIу-
хьыфын щхьэкIэ. Девгъэплъыт сурэтхэм 
ит европей щIалэ хъыжьэхэм я теплъэм. 
XVI - XVII лIэщIыгъуэхэм я зэпылъыпIэм 
псэуа франджы щауэхэм я нэхъыбэр 
фэрэкIнапэу, я щхьэцымрэ щыгъынымрэ 
цIэм зэщIищтауэ апхуэдэхэщ. Апхуэдэ 
псэукIэм уз зэрыцIалэ къимышапIэ иIэтэ-
къым. Емынэ уз къежьам цIыху мелуан 
25-м нэс ихьащ, итIани, католикхэм абы и 
щхьэусыгъуэу ягъэувар зэрызамыт-
хьэщI ратэкъым, атIэ гуэныхьхэрт, абыхэм 
Тхьэм фIэмылIыкIыу хьэмэмым зэры-
кIуа ри хэту.

«ЖорзекIуэ» зыфIаща, Европэмрэ 
Къуэ  к IыпIэмрэ щызэпэщIэта лъэхъэнэм 
чыристан зауэлIхэм зыкъомрэ къагу-
рыIуа къым, дэнэ зыщагъэпщкIуми, мус-
лъымэнхэм тыншу къыщIагъуэт щхьэу-
сыгъуэр. КъызэрыщIэкIымкIэ, ахэр сыт 
нэхъри нэхъ наIуэу къыщIэзыгъэщыр 
 къакIэрих мэрт. Ауэ а жорзехьэхэрщ зи 
фIыгъэр муслъымэнхэм куэд щIауэ зэра-
хьэ сабыныр Европэм зэрыIэрыхьар. 
XVIII лIэщIыгъуэм хьэрыпхэм сабын щIын 
щыщIадзар ящыгъупщэжат. Нобэ нэхъ 
лъапIэ дыдэу къалъытэ «Кастил са-
быным» и зэхэлъхьэкIэр къэзыгупсысар 
а зэманым Испанием щыпсэуа мус-
лъымэнхэрщ. Жорзехьэхэм сабыным и 
Iэмалыр Европэм къахьэса нэужь, ар 
къэрал унафэкIэ ящIын щIадзащ. А 
щIэныгъэр апхуэдизкIэ лъапIэт, хамэхэм 
яIэрыхьэ хъунутэкъыми, сабын зыщIыф 
цIыхум бэлэрыгъыу щэхур къыжьэ дэ-
мыхун папщIэ, жэщгъуэлъ иIэну хуадэр-
тэкъым.

Аращи, Европэм нобэ зэрызигъэ-
щIагъуэм  и нэхъыбэр къызыбгъэдихар 
КъуэкIы пIэрщ.

гъэрщ. Куэдым къащохъу ар пщащэм 
зэрызихъумэжым е ар зэрыукIытэхым деж 
щиухыу. Ауэ «щуIэгъэ (щхьэгъусэ) зэкIэ-
лъыкIуэ» цIэ дахэр къыпхуагъэфэщэн па-
пщIэ, куэд  ухуейщ.

Тхылъ лъапIэхэм я зым цIыхубзым къа-
лэниплI къыхуегъэув: «ЛIым ухуэ жыIэ щIэ-
ныр, щхьэгъусэм хуэгъэзауэ фIы фIэкIа уи 
гум иумыгъэлъыныр, абы и Iыхьлы-бла-
гъэхэмрэ и ныбжьэгъухэмрэ уахуэ-
гуэпэныр, зытет диныр дэпIыгъыныр».

А тхылъ дыдэм щыщу иджыри зы пычы-
гъуэ: «ЩуIэгъэ зэкIэлъыкIуэм лIым игу 
хуи Iэтын мурадкIэ сыт щыгъуи екIуу зи-
хуэпэну, дыщэхэкIхэмкIэ зигъэщIэрэщIэну 
и къалэнщ. Езыр сыт щыгъуи къабзэлъаб-
зэрэ лъагъугъуафIэу, и унэр екIуу зэлъыIу-
хауэ щытын хуейщ. Абы къытохуэ унэлъэ-
гур къипхъэнкIыу псыкIэ къилъэсыну. 
ЦIыхубзыр хущIэкъупхъэщ псэуалъэм сыт 
хуэдэ зэмани удзымэ дахэ зэрыщIигъэ-
тыным, и щхьэгъусэм и гукъыдэжыр щIэ-
лъэту зэригъэ зэщIэным. ШыIэныгъэ хэлъ-
рэ пэж фIэкIа къыжьэдэмыкIыу, бэшэчрэ 
и гурей-гу рыфI хэр къыдримыгъэжейуэ, и 
лIым Iэща бэ-Iущабэу епсэлъэн хуейщ 
бзылъхугъэр, зыгуэр щыхуищIэкIэ фIыуэ 
зэрилъагъур и нэгум къищу, зи чэзумрэ зи 
мычэзумри зэхигъэкIыфу».

КъыбгурагъаIуэр зыщ - цIыхубзым и за-
къуэ ныр щыхуагъэдахэркъым Индием. 
Псэлъэгъу къысхуэхъуа Говиндэ Гитэ жеIэ: 
«Унагъуэм и тегъэщIапIэр цIыхухъурщ. Сэ 
сызыхапIыкIа хабзэм бзылъхугъэ щхьэгъу-
сэншэм и пщIэр щыинтэкъым».

Виджае и Iуэху еплъыкIэри абы тохуэ: 
«Индием псори зэрыщыгупсысэр мып хуэ-
дэущ: цIыхубзыр дэкIуэн ипэкIэ - и адэм, 
итIанэ – и лIым, адэкIэ – и къуэм я жьауэм 
щIэтын хуейщ. Ар Iэмал зимыIэщ. Сыту 
жыпIэмэ, пэж дыдэу цIыхубзхэм ди акъы-
лыр нэхъ тIасхъэщ. Дэ куэд ди щхьэм къо-
лъадэ, цIыхухъухэм захуэдгъэдэну дыщIо-
пхъуэ, ипэжыпIэкIэ ар тхузэфIэкIыну Iуэху-
къым. Дэри къытхуэухынущ институтхэр, 
кхъухьлъати къетхуэкIыфынущ, ауэ зы-
гуэрым дыкъихъумэным дыщымыщIэу 
зэи дыщытыфынукъым».

Говиндэ Гитэ япэ чэнджэщу къызитар 
мы ращ: «Сыт къыпщыщIми, зэи уи щхьэ-
гъусэм IейкIэ утемыпсэлъыхь. Ар бла-
гъэхэми, уи анэ дыдэми, ныбжьэгъухэми 
яхуумыуб. ЦIыхубзым и къарур апхуэдиз-
кIэ инщи, и лIым фIы игу хуилъ зэпытрэ 
тхьэ хуелъэIу къудеймэ, бэлыхь куэдым 
щхьэгъусэр щихъумэфынущ».

Апхуэдэ хущытыкIэр къухьэпIэмкIэ 
пщылIыгъэу къащыщыхъунущ, дауи, ауэ 
ар цIыху декIуэкIыкIэ Iэмалу аращ, лIыр 
сыт хуэдизу пхъашэми, и гур къэпхьэхуну 
Iэмал къуиту.

Зи IэщIагъэм 
хуэIэижь

ЩIакхъуэр сыт нэхъри нэхъапэщ

мардэр къахутэным елэ-
жьын щыщIадзар. «ЩIа-
кхъуэгъажьэ Iэзэ» - ап-
хуэдэу пхузэдзэкIынущ 
 Германием 2015 гъэм къы-
щыунэхуа «сомелье» Iэ-   
щIагъэщIэм и цIэр.

ЩIакхъуэ зыщIхэр нобэкIэ 
дунейм щымащIэ дыдэщ. 
Илъэс зыбжанэ ипэкIэ Гер-
манием апхуэдэ IэщIагъэ 
иIэу щыпсэуар цIыху 88-щ. 
Академием ущIэтIысхьэн 
папщIэ, илъэс зыбжанэкIэ 

упэплъэн хуейщ, ауэ абыи 
къригъэкIуэтыркъым Вайн-
хайм еджакIуэ кIуэхэр. Со-
мельехэм я бжыгъэр уэру 
зымыгъэбагъуэр зы щхьэу-
сыгъуэщ: цIыхухэм иджыри 
фIыуэ къагурыIуэркъым 
дэт хэнэ зы шхыныгъуэми 
щIакхъуэ щхьэхуэ дэшхын 
зэрыхуейр.

ЩIакхъуэгъажьэ Iэзэ 
 ухъуным щэхуу хэлъыр сыт 
жыпIэмэ, щIакхъуэр зыхуей 
хуэзарэ хуэмызарэ нэкIи, 

пэкIи, IэкIи, бзэгукIи, IукIи, 
уеблэмэ тхьэкIумэкIи зы-
хэп щIэу зебгъэсэну зэры-
гугъу дыдэм хуэдэу, абы 
узэ рытепсэлъыхьын пса-
лъа лъи пхурикъун хуейщ. 
 «ЩIа кхъуэбзэ» щхьэхуэ зэ-
рагъэ пэщауэ жыпIэ хъунущ 
егъэджакIуэхэм. Псалъэм 
папщIэ, щабагъ-цIына-
гъыр, щIакхъуэ вэгъум и 
 Iувагъыр, щызэпыпщIыкIкIэ 
зэ хэпх макъыр, къыщIэщ 
теплъэр, езыр Iум зэрит-

кIухь щIыкIэр, къинэ мыщI-
хэр къэзыгъэлъагъуэ пса-
лъэхэр уимыIэмэ, щIа-
кхъуэр хъуауэ е мыхъуауэ 
къыщIэплъытэри гурыIуэ-
гъуэ хъунукъым. Абы къы-
хэкIыу, академием нэхъ 
тын шу къащтэр куэд щIауэ 
пщафIэ, щIакхъуэ щIыныр 
зи псэм хэлъ, куэдым егъэ-
джэжын хуэмейхэрщ. Кур-
сыр зэрекIуэкIыр илъэс за-
къуэщ. Сыт узрагъасэр? 
ЩIа кхъуэм и щытыкIэр 
зыхэпщIэу - нэгъуэщIу пху-
жыIэнукъым. Диплом къуа-
тыжын щхьэкIэ, IыхьиплIу 
ягуэш къэпщытэныгъэ 
птын хуейщ, махуэ зыбжанэ 
иубыду.

Дауи, хилъхьэхэр ихъуэ-
журэ, дэтхэнэ цIыхуми 
щIа кхъуэщIэ куэд къы хуэ-
гуп сысынущ. Ауэ псоми 
лъабжьэ яхуэхъур, тхьэ вым 
и зэхэлъыкIэр, хьэжыгъэм-
рэ псымрэ зэрызэхущытыр, 
щIа кхъуэ гъэтэ джыр абы-
хэм зэрезэгъыр, кIэщIу жы-
пIэмэ, щIа кхъуэм епха хи-
мие Iуэхум хыу мы щIыкIмэ, 
IэщIагъэлI нэгъэсауэ 
укъа лъы тэркъым. Мы-
хьэнэшхуэ зиIэхэм язщ 
щIакхъуэ нэхъыфI дыдэр 

пхъэ мафIэкIэ зэрагъа-
жьэри.

Куэдым жаIэ щIакхъуэщI 
Iэзэр и IэхэмкIэ къып-
хуэцIыхуну. Уеблэмэ къи-
гъэсэбэп хьэкур зыхуэдэри 
къыпхуэщIэнущ.

ШхапIэхэмрэ ресторан-
хэмрэ щапщэфI ерыскъым-
рэ унэм щагъэхьэзырымрэ 
сыт зэрызэщхьэщыкIыр? 
«Лъагъуныгъэу халъхьэм-
кIэ», - жаIэнущ пщафIэ Iэзэ-
хэм. Абы ещхьщ зымыш-
хыжыным и мэкъумэш щIэ-
кIэу тыкуэнхэм щызэбгра-
хымрэ фIыуэ илъагъухэм 
яхуэпщафIэ цIыхум и псэм 
и Iыхьэ зыхилъхьэ щIа-
кхъуэм рэ. Нэхъыжьхэм 
иджы ри жаIэу зэхыбох: уна-
гъуэм берычэтыр имыкIын 
папщIэ, щIакхъуэр унэм 
щы гъэжьэн хуейщ. Абы 
къыхэкIыу, дэри адыгэхэм 
къадекIуэкI щIэныгъэ щхьэ-
пэхэр дгъэпIий къудей мы-
хъуу, къызэрызэтеднэным, 
ипэкIэ зэрыдгъэкIуэтэным 
Iэмал къыщыхуэтлъыхъу-
апхъэ зэманым и чэзу къэ-
сауэ къэдвгъэлъытэ. Спорт-
кIэ, уэрэд жыIэнкIэ, бжыгъэ 
гъэбэгъуэнкIэ узэпеуэным 
нэхърэ зыкIи нэхъыкIэкъым 
пщэдджыжьым зи нэ къэп-
щIа псоми къалъыхъуэ щIа-
кхъуэр лъэпкъым здыни-
хьэса лъагапIэм къемы-
хуэхын папщIэ узэхьэзэ-
хуэныр.

Зи IэщIагъэм хуэIэижь, къыдэкIуэтей щIэблэм щIэны-
гъэ егъэгъуэтыным илъэс 22-м щIигъу щхьэузыхь 
хуэзыщIа егъэджакIуэ Iэзэ ЦIыпIынэ Заремэ и гугъу 
фхуэсщIынут. 

ДЗЭЛЫКЪУЭ щIыналъэм хыхьэ ЯтIэкъуэ къуажэм къы-
щалъхуа пщащэр курыт еджапIэр къиуха нэужь, КъБКъУ-м 
филологиемкIэ и факультетым нэмыцэбзэмкIэ и къудамэм 
щIэтIысхьащ. 1996 гъэм ар ехъулIэныгъэкIэ къиухри, 
ЦIыпIынэр Налшык дэт Калюжный А. Н. и цIэр зезыхьэ 
курыт еджапIэ №7-нэ лэжьэн щыщIидзащ. 

2004 гъэ лъандэрэ курыт еджапIэм и унафэщIым гъэсэны-
гъэ IуэхухэмкIэ и къуэдзэу мэлажьэ. ЦIыпIынэ Заремэ 
ящыщкъым здынэса лъагапIэм къыщыувыIэхэм, абы сыт 
щыгъуи и щIэныгъэм хегъахъуэ, курсхэм, семинархэм 
макIуэ, егъэджакIуэхэм я Iэзагъым щыхагъахъуэу Москва 
Гёте и цIэр зезыхьэу дэт Нэмыцэ щэнхабзэ центрым щыIащ. 

Ар сыт щыгъуи хущIокъу интернетым и Iэмалхэр къигъэ-
сэбэпурэ, егъэджэныгъэм ехьэлIауэ, сыт и лъэныкъуэкIи 
зэрызиужьыным. Психологие-педагогикэ щIэныгъэр и лъа-
бжьэу, сабийхэм жыджэру ядолажьэ. ЖыпIэ хъунущ дэт-
хэнэ еджакIуэми псалъэ къыхуигъуэтыфу. 

Къыхиха IэщIагъэм зэрырилажьэрэ, Заремэ хузэфIэкIащ 
егъэджакIуэ Iэзэу зыкъигъэлъэгъуэн. Абы и щыхьэтщ 
нэмыцэбзэмкIэ иригъаджэ цIыкIухэм къалэ, республикэ зэ-
пеуэхэм щагъэлъагъуэ щIэныгъэр, ахэр пажэхэм ящыщ 
зэрыхъур. ЕгъэджакIуэ емызэшым сыт щыгъуи дерс зэIуха-
хэр ирегъэкIуэкI, и щIэныгъэмкIэ и лэжьэгъухэм ядогуашэ, 
егъэджакIуэхэм я зэIущIэхэм, къыщопсалъэ.

ЦIыпIынэр «Гъэм и егъэджакIуэ-2014» урысейпсо зэпеуэм 
школ унафэщIым «гъэсэныгъэ IуэхухэмкIэ и къуэдзэ» и 
лIэужьыгъуэм щытекIуауэ щытащ. Ар хэтщ Налшык къалэ 
администрацэм гъэсэныгъэ IуэхухэмкIэ школ унафэщIхэм 
я къуэдзэхэм я методикэ зэгухьэныгъэм, ЕГЭ, ОГЭ щра-
гъэкIуэкI IуэхущапIэхэм пIалъэкIэ я унафэщIу щытащ, 2011 
гъэ лъандэрэ КъБР-м и МВД-м и жылагъуэ зэгухьэныгъэми 
хэтщ, щIыхь тхылъу абы къыхуагъэфэщар бжыгъэншэщ.

ЕгъэджакIуэ гумызагъэр гъэсэныгъэ Iуэхухэми жыджэру 
хэтщ, къытщIэхъуэ щIэблэр хэкупсэу къэгъэтэджыныр псом 
япэ иригъэщу. Абы и нэIэ щIэту школым къыщызэрагъэпэ-
щащ « ЕджапIэ, гъащIэ, тхыдэ» фIэщыгъэр зезыхьэ музей. 
Школ музейхэм я зэпеуэхэм увыпIэ нэхъыщхьэхэр мызэ-
мытIэу къыщихьащ. ЗыIэрагъэхьа ехъулIэныгъэхэм ящыщщ 
2019 гъэм и жэпуэгъуэ мазэм урысейпсо зэпеуэм курыт 
еджапIэ №7-нэр нэхъыфIу къызэрыщалъытар. Ар теухуат 
Хэку зауэшхуэм ТекIуэныгъэ Иныр къызэрыщытхьрэ илъэс 
75-рэ зэрырикъум. Абы иужькIи школ музейм  ехъулIэныгъэ 
зыбжани зыIэригъэхьащ.

ЦIыпIынэ Заремэ иджыблагъэ «УФ-м гъэсэныгъэмрэ 
егъэджэныгъэмкIэ щIыхь зиIэ и лэжьакIуэ» цIэ лъапIэр 
къыхуагъэфэщащи, абыкIи дохъуэхъу. Ди гуапэщ и мурад-
хэр къехъулIэу лэжьэну, псэуну.

НАФIЭДЗ Мухьэмэд.

ХъыбарыщIэхэр

Къэбэрдей-Балъкъэрым 
футболымкIэ и гуп нэ-
хъыщхьэм и щIымахуэ 
чемпионатым и епщыкIу-
щанэ джэгугъуэм хыхьэ 
зэIущIэхэр щэбэтымрэ 
тхьэ махуэмрэ «ДыгъафIэ 
къалэм» и стадионым 
щекIуэкIащ.

ДЖЭГУГЪУЭМ и зэпэ-
щIэтыныгъэ нэхъыщхьэу 
 къалъытэ, зэхьэзэхуэм и 
тур нир таблицэм япэ увы-
пIитIыр щызыIыгъ «Тэрчым-
рэ» «Автозапчасть»-мрэ я 
зэIущIэм кърикIуэнур фут-
болеплъ куэдым яфIэ-
хьэлэмэтт. ЩIымахуэ чем-
пионатыр зэрыщIидзэрэ зы 
очкои зыфIэмыкIуэда бахъ-
сэндэсхэр япэ увыпIэм 
щыту епщыкIущанэ джэгу-
гъуэм ирихьэлIащ. «Тэр-
чым» и зэIущIэ пщыкIутIым 
ящыщу пщыкIузыр я те-
кIуэныгъэкIэ иухат, адрей 
зым щызэрытегъэкIуа тэ-
къым. Чемпионатым зэи 
къы щыхамыгъэщIауэ хэтыр 
а командитIрат. 

Жыджэру екIуэкIа джэгум 
и бжыгъэр къызэIуихащ 
 тэрчдэсхэм я гъуащхьауэ 
Пщыншэ Аркадий. Зэман 
дэкIри, ар игъэбэ гъуащ Та-
ранов Иван икIи жэуапыншэ 
топитI зи гъуэм къыдагъэкIа 
«Авто зап часть»-р чемпио-
натым япэу къыщыхагъэ-
щIауэ зэIущIэр иухащ. Ара-
ти, еп щыкIущанэ джэгу-
гъуэм иужькIэ зэхьэзэ хуэм и 
турнир таблицэм и пашэм 
зихъуэжащ, иджы ар «Тэр-
чыращ». Къэнэжа зэIущIи-
тIым фIэщщIыгъуейщ зы-
хуэпабгъэ дыщэ медалхэр 
джылахъстэнейхэм зы Iэ-
щIагъэкIыну.

Шэджэм ЕтIуанэм и ко-
мандэр бжыгъэшхуэкIэ хэ-
зыгъэщIа «Спартак-Д»-р зы 
лъэбакъуэкIэ нэхъ пэгъунэ-
гъу хъуащ ещанэ увыпIэм 
щыт ислъэмейдэсхэм. Къэ-
бэрдей-Балъкъэрым и фут-
бол командэ нэхъыщхьэм и 
щIалэгъуалэ гупым и хьэр-
хуэрэгъухэм я гъуэм топитху 
худагъэкIащ. Абы щыщу 
тIур зи фIыгъэр Гочияев 
Мансурщ. 

Чемпионатым зи Iуэхур 
нэхъ щыдэмыкI гупхэм зы-
мащIэкIэ къащхьэщыкIащ 
«Бабугент»-м 4:3-уэ ефIэ -
кIа «Нартаныр». Балъкъэр 
къуажэм къикIа командэм и 
топищри дигъэкIащ бабу-
гентдэсхэм я гъуащхьэ-
хъумэныкъуэ Глашев Алим. 

Джылахъстэнейхэр
дыщэм  хуопабгъэ

Иужьрей зэIущIэхэр ехъу-
лIэныгъэкIэ езыгъэкIуэкI 
«ХьэтIохъущыкъуейм» и те-
кIуэныгъэхэм къыпищащ. 
Къэбэрдей-Балъкъэр къэ-
рал университетым и ко-
мандэм и гъуэм Соблыр 
Азэмэтрэ Щокъуий Аскэррэ 
дагъэкIа топ зырызымрэ 
Бэчбо Батырбий и топи-
тIымрэ хьэтIохъущыкъуей-
дэсхэм къыкIэлъыкIуэ оч-
коищыр къахуихьащ. Сту-
дентхэри зэпэщIэтыныгъэм 
щыхуэмыхуакъым. Абыхэм 
«хьэщIэхэм» я гъуэм топищ 
дагъэкIащ. 

Зэхьэзэхуэм и турнир таб-
лицэм и иужьрей увыпIэхэм 
щыт «Иналымрэ» «Малка»-
мрэ я зэIущIэр джэгугъуэм 
нэхъыбэ дыдэ щыдагъэкIа 
хъуащ. Топ плIы рыплI кIэ 
 зэхъуэжа командэхэр зэ-
рытемыгъэкIуауэ мамыры-
гъэкIэ зэбгъэдэ кIыжащ. 
Гупхэри зэдэщыта увыпIэхэм 
къыщынэжащ. 

Ику ит командэ зыбжанэ 
таблицэм щаIыгъ увы пIэ-
хэмкIэ зэхъуэжащ. «Мур -
бек-ФШ»-м «Къэбэрдейм» 
и  гъуэм жэуапыншэ топитI 
 худигъэкIа нэужь нал шык-
дэсхэм я командэм етхуанэ-
еханэ увыпIэхэр щыдигуэш 
хъуащ «Спартак-Д»-м. Абы-
хэм гъунэгъу дыдэ къахуэхъ-
уащ Зеикъуэ къуа жэм къи-
кIа «Ша гъ дийм» 4:1-уэ 
ефIэкIа «Ло комо тив»-р. 
Налшыкдэсхэм я  командэм 
текIуэныгъэ  къахуихьащ 
зэIущIэм то -пищ щыдэзы-
гъэкIа Къу ныжь Тамерлан. 

Зэхьэзэхуэм и турнир таб-
лицэм япэ увыпIитIыр зы-
Iыгъ командэхэм къакIэ-
рыхуа «Ислъэмейм» и деж-
кIэ дэтхэнэ зы щыуагъэми 

кърикIуэнур къэщIэгъуей-
къым. Абы гъунэгъу дыдэ 
зыкъыхуащIащ чемпиона-
тым щыджэгу командэ зыб-
жанэм. Иужьрей джэгу-
гъуэм ислъэмейдэсхэр зы-
мащIэкIэ ефIэкIащ Старэ 
Шэрэдж и «Шэрэджым». 

Гъуащхьауэхэм я зэпеуэм 
бжьыпэр щиIыгъщ «Авто-
запчасть»-м и пашэ Апажэ 
Чэрим. Абы я хьэрхуэрэ-
гъухэм я гъуэр 26-рэ хигъэ-
щIащ. АдэкIэ къыкIэлъы -
кIуэ Бэчбо Батырбийрэ 
(«ХьэтIохъущыкъуей») Хьэш-
кIул Астемыррэ («Мурбек-
ФШ») Апажэм куэдкIэ къы-
кIэроху икIи ар къызэ ры-
хэжаныкIам и ныкъуэм хуэ-
диз топ дагъэкIыфакъым.

Къэбэрдей-Балъкъэрым 
футболымкIэ и гуп нэхъыщ-
хьэм и щIымахуэ чемпиона-
тым и епщыкIущанэ джэгу-
гъуэм хиубыдэу екIуэкIа 
зэIущIэхэм мыпхуэдэ бжы-
гъэхэр къарикIуащ: гъат-
хэпэм и 12-м: «Нартан» 
(Нартан) - «Бабугент» (Бабу-
гент) - 4:3, «Спартак-Д» 
(Нал шык) - «Шэджэм-2» 
(Шэ джэм ЕтIуанэ) - 5:1, 
«Тэрч» (Тэрч) - «Автозап-
часть» (Бахъсэн) - 2:0; гъат-
хэпэм и 13-м: КъБКъУ (Нал-
шык) - «ХьэтIохъущы-
къуей» (ХьэтIохъущыкъуей) 
- 3:4, «Инал» (Къэрэгъэш) - 
«Малка» (Малкэ) - 4:4, 
«Мурбек-ФШ» (Налшык) - 
«Къэбэрдей» (Шэрэдж 
 Ищхъэрэ) - 2:0, «Локомо-
тив» (Налшык) - «Шагъ-
дий» (Зеикъуэ) - 4:1, «Ис-
лъэмей» (Ислъэмей) - 
«Шэрэдж» (Старэ Шэрэдж) 
- 3:2. 

ЖЫЛАСЭ  Замир. 

Урысей МВД-м Шэджэм щIыналъэм 
щиIэ къудамэм и къэрал автоинспекцэм 
и лэжьакIуэхэм «Сабийрщ гъуэгум щы-
нэхъыщхьэр» республикэпсо Iуэхум 
хыхьэу дерс щхьэпэ драгъэкIуэкIащ ра-
йоным и школи 5-м я пэщIэдзэ классхэм 
щIэсхэм. Iуэхум къызэщIиубыдащ ныб-
жьыщIэ 200-м щIигъу.

ПОЛИЦЕЙХЭМ зэрыжаIащи, Iуэхур те-
гъэщIащ гъуэгухэмрэ транспортхэмрэ 
 сабийхэм зэрызыщаIыгъыпхъэм теухуауэ 
школхэм зыщыхурагъаджэхэр нэхъри 
 щIэгъэбыдэным, сабийхэр гъуэгум зыщы-
IууэнкIэ хъуну щытыкIэ шынагъуэхэм щы-
гъэгъуэзэным. ГИБДД-м и лэжьакIуэхэм 
школакIуэхэм гурагъэIуащ транспорт зе-
кIуапIэм щыпэгъунэгъум деж зэрызаIы-
гъыпхъэр. 

- Гъуэгум фытехьэн ипэкIэ, транспорт 
къызэрымыкIуэр зэвгъэлъагъун хуейщ, 
итIанэщ фыщызэпрыкI хъунур, - яжриIащ 
полицейм сабийхэм.

Хабзэхъумэхэм шынагъуэншагъэм 
 гулъытэ хэха хуащIри, школакIуэхэм ягу 
 къагъэкIыжащ гъуэгум зэрыщызекIуэ 
 хабзэр уэим пщIымэ, кърикIуэнкIэ хъуну-
хэр икIи уэздыгъэ нэху щытридзэкIэ 
 къаблэ пкъыгъуэхэр я щыгъынхэм къы-
щагъэсэбэпыну чэнджэщ иратащ.

Iуэхум и кIэухым школхэм я егъэджа-
кIуэхэм автоинспекторхэм фIыщIэ хуа-
щIащ дерс гъэщIэгъуэн икIи щхьэпэ зэ ры-
рагъэкIуэкIам папщIэ, ныбжьыщIэхэми 
полицейхэр къагъэгугъащ гъуэгум наб-
дзэгубдзаплъэу щыщытыну.

БАХЪСЭН Ланэ.

«ПсэупIэмрэ къалэхэм я теплъэмрэ» лъэпкъ прог-
раммэм ипкъ иткIэ зэхалъхьа «Къалэ зэIузэпэщ» 
 урысейпсо къэрал проектым иригъэкIуэкI зэхьэзэ-
хуэм Къэбэрдей-Балъкъэрыр хыхьэну зегъэхьэзыр.

2022 ГЪЭМ мэлыжьыхьым и 15-м щегъэжьауэ и 31 
пщIондэ htpps://7.gorodsreda.ru интернет-утыкум ще-
кIуэкIыну IэIэтым Бахъсэн щIыналъэм хыхьэ къуажищ 
хэтщ - Къуэнхьэблэ (Къулъкъужын Ипщэ), ХьэтIохъу-
щыкъуей Ипщэ (Зеикъуэ), Къэсейхьэблэ (Бахъсэнёнкэ).

НэхъапэкIэ зэхагъэувэ дизайн-жыпхъэм тепщIыхьмэ, 
Къып Мухьэмэд и цIэр зэрихьэу Къуэнхьэблэ дэт, 
 гъуазджэм щыхуагъасэ еджапIэм къыбгъурылъ 
щIыпIэ нэщIышхуэр жыг хадэу зэрагъэпэщынущ. Абы 
хэтынущ сабийхэмрэ балигъхэмрэ хухэха зыгъэп-
сэхупIэхэр, ас фальт зытелъ лъэс лъагъуэхэр хуащIы-
нущ, Iэгъуэблагъэр къэзыгъэнэхуну уэздыгъэ пкъохэр 
хасэнущ, пхъэнкIий идзыпIэ зэхэхахэр щагъэувынущ. 
А псори зэпэщ  хъуа нэужь жыг хадэр и хъуреягъкIэ 
 гъущI хъаркIэ  къащIыхьыжыну я гугъэщ. Сабий зы-
гъэпсэхупIэхэмрэ спорт утыкухэмрэ япэмыжыжьэу 
видеокIэлъыплъыпIэ хэр тращIыхьынущ. Псори зэ-
гъусэу жыг хадэм щIыуэ  метр зэбгъузэнатIэ 4200-рэ 
иубыдынущ.

Дэтхэнэми Iэ иIэтыфынущ абы зыкIи гугъу демыхьу - 
зэпеуэр щекIуэкI интернет напэкIуэцIым хыхьа нэужь, 
зыхуей щIыналъэм е къалэм (щIыналъэм) къигъэлъэ-
гъуа дизайн-жыпхъэр къыхехри, Iэ еIэт. Апхуэдэ IэIэтым 
къегъэлъагъуэ а щIыпIэр е проектыр къыкIэлъыкIуэ 
илъэсым зэрегъэфIэкIуэн, абы текIуэдэну мылъкур 
 бюджетым щыхухэхын зэрыхуейр.

htpps://7.gorodsreda.ru интернет-утыкум Iэ щызыIэты-
нухэм «Къэрал Iуэхутхьэбзэхэр» («Госуслуги») напэ-
кIуэцIым я цIэрэ унагъуэцIэмкIэ шэс яIэн е я телефон -
кIэ зыкъыщагъэлъэгъуэн хуей хъунущ. Къапщтэмэ, езы 
Къэрал Iуэхутхьэбзэхэр» интернет-напэкIуэцIым Iэ 
щыпIэти хъунущ.

Щхьэж нэхъ игу ирихь проектыр пхызыгъэкI волонтёр-
хэми Iэ яIэтыну Iэмал яIэщ. Абыхэм щхьэкIэ телефоным 
гуэдзэн программэхэр щызэрагъэпэщащ - ар къы зэ-
Iупхыу, телефоным и бжыгъэр иптхэу Iэ пIэтыну аркъу-
дейщ.

Зи проектрэ дизайн-жыпхъэкIэ пашэ хъуа щIына-
лъэхэм, къалэхэм, къуажэхэм Iэмал хъарзынэхэр яIэщ 
къыкIэлъыкIуэ илъэсым я лъахэр ирагъэфIэкIуэну, 
зэIузэпэщ ящIыну.

ЩХЬЭЩЭХУЖ  Инал.

ИлъэсипщIым щIигъуауэ eвропей къэ-
ралыгъуэхэм щокIуэкI «Илъэсым и жыг» 
фIэщыгъэм щIэт дунейпсо зэпеуэ. Ар 
зыхуэунэтIар ныбжьышхуэ зиIэ жыг хэм 
цIыхухэр щыгъэгъуэзэнырщ. 

НЫБЖЬ зиIэм тхыди иIэщ, зылъагъу дэт-
хэнэми зэрыфIэгъэщIэгъуэнынум шэч 
къыщIытепхьэн щымыIэу. Ар ауэ къэгъэна-
уэ, цIыхур зэрыбауэ хьэуа къабзэр зэпэу-
быда щыхъу мы зэманым жыгхэм гулъытэ 
лей ягъуэтын хуейуэ къалъытэ Iуэхур къы-
зэзыгъэпэщхэм.

Зи гугъу тщIы зэхьэзэхуэм илъэс къэс 
хэтщ Урысейм и щIыналъэ куэдыр. Уры-
сейм и географическэ обществэм и нэIэм 
щIэту 1861 гъэ лъандэрэ къыдэкI «Вокруг 
света» журнал цIэрыIуэм щагъэлъэгъуа 
сурэт гъэщIэгъуэнхэм яхэхуащ Дагъыс-
тэным и Дербент къалэм дэт Джумэ - мэж-
джытым и щIыхьэпIэм Iут, илъэс 285-рэ зи 
ныбжь тхушэр (платан). Тхыдэм къызэ ры хэ-

КъБР-м и Лъэпкъ му-
зейм щагъэлъагъуэ худож-
ник Теппеев Хъызыр               
(1956 - 2006) и лэжьы-
гъэхэр. Выс тавкэр къы-
зэIуихащ икIи иригъэ-
кIуэкIащ  КъБР-м щэнхаб-
зэмкIэ и министрым и 
 къуэдзэ Карчаевэ Iэминат.

КЪЫЖЫIАПХЪЭЩ, сурэ-
ты щIыр псэу щIыкIэ и лэ-
жьыгъэхэр утыку зэры-
щимыгъэлъэгъуар. Иужь-
рей илъэс хэм ар Тыркум 
щыпсэуащ. «Возвращение 
на Родину» зыфIаща и 
выставкэм хагъэхьащ су-
рэтыщIым и Iэдакъэ къы-
щIэкIа лэжьыгъэ нэхъыфI-
хэр, нэхъыбэу Хэкум триу-
хуахэр. 

КъБР-м и цIыхубэ су-
рэтыщI Жылэ Анатолэ и 
пса лъэхэм къыхигъэщащ 
республикэм и цIыхубэ тха-

Хэкум  теухуа  сурэтхэр

кIуэ Теппеев Алим и уна-
гъуэм къыщыхъуа худож-

никым теухуа выставкэр 
республикэм исхэм я щэн-

хабзэ махуэшхуэу къызэри-
лъытэр.

СурэтыщI Колкутин Ана-
толий игу къигъэкIыжащ 
Хъызыр и ныбжьэгъуу, Та-
джикистаным зэгъусэу 
 кIуа уэ зэрыщытар. Худож-
никым и унагъуэм ар ехъуэ-
хъуащ фэеплъ выставкэр 
къазэрехъулIамкIэ.

Гундэлэн къуажэм и му-
зейм и унафэщI Отаровэ 
Фаридэ жиIащ я къуажэгъу, 
сыт щыгъуи Хэкум къигъэ-
зэжыну зи хъуэпсапIэу щы-
та сурэтыщIым къыщIэна 
лэжьыгъэ купщIафIэхэм 
 зэ рыригушхуэр, щIэблэр 
абыхэм зэрыщIипIыкIыр. 

КъБР-м и Лъэпкъ музейм 
и унафэщI Накуэ Феликс 
жиIащ художникым и сурэт-
хэм щеплъкIэ и псэм щыщ 
Iыхьэ зэрыхэлъыр зэрызы-
хищIэр, зы тэлайкIэ IукIауэ, 
къигъэзэжын пэлъытэу 
къы зырыщыхъур. 

Карчаевэ Iэминат фIыщIэ 
хуищIащ Хъызыр и щхьэ-
гъусэ Ларисэ, гъэлъэгъуэ-
ныгъэр къызэрагъэпэ щы-
нымкIэ къазэрыдэIэпы-
къуам папщIэ. 

КъБР-м и Парламентым и 
депутат Пащты Борис теп-
сэлъыхьащ Теппеев Хъы-
зыр щапхъэ зытрах цIыху-
фIу, хьэл-щэн дахэ далъа-
гъуу зэрыщытам, зи сэбэп 
екIа куэдым ар фIыкIэ ягу 
къызэринам. 

- СурэтыщIыр дигу 
илъыху, ар псэунущ! - 
жиIащ Пащтым.

Я лъэпкъым и цIэкIэ зэ-
хыхьэм къыщы п сэлъа Теп-
пеев Исмэхьил выставкэм 
къекIуэлIахэм фIыщIэ яхуи-
щIащ.

ТЕКIУЖЬ Заретэ.

Сурэтхэр КЪАРЕЙ Элинэ 
трихащ.

ЗэIузэпэщ ящIынущ

щы жымкIэ, 18-нэ лIэщIыгъуэм, ар иджыри 
жыгыщIэ цIыкIуу, и нэIэ тету кIэлъыплъу 
щытащ Дербент зыубыдауэ Перс къэралы-
гъуэм и дзэзешэ цIэрыIуэ Надир - шах. А 
жыгым ещанэ увыпIэр хуагъэфэщащ икIи 
ар хабжащ урысейпсо мыхьэнэ зиIэ щIы-
уэпс фэеплъхэм.

Апхуэдэщ Москва областым и «Абрам-
цево» музей - заповедникым и Iэхэлъахэм 
щыкI жыгейр. КъызэраIуэтэжымкIэ, илъэс 
250-рэ зи ныбжь жыгым и лъабжьэм зыща-
гъэпсэхуу щIэсу щытащ урыс тхакIуэ, су-
рэтыщI цIэрыIуэхэу Гоголь, Тургенев, Ре-
пин, Левитан, Васнецов сымэ. Третья-
ковскэ галереем щIэлъщ 1883 гъэм мы 
жыгым тращIыкIа сурэт.

Белгород областым и «Дубовое» щIы-
пIэми щахъумэ илъэси 192-м нэса апхуэ -

дэ зы жыгей. Ар Хмельницкий Богдан           
18-нэ лIэщIыгъуэм хисауэ щытащ, Уры-
сеймрэ Украинэмрэ я зэгухьэныгъэм и 
фэеп лъу.

Апхуэдэ зэпеуэхэм щыбгъэлъагъуэ хъун 
жыг ди щIыналъэми щымащIэкъым. Къап-
щтэмэ, Налшык Суворовымрэ Гагариным-
рэ я уэрам зэхэкIыпIэм тетщ зы жыг дом-
бей. Абы и лъабжьэ къудейм и бгъуагъыр 
метри 2-м щIегъу. Ди жагъуэ зэрыхъунщи, 
зыми зэран хуэмыхъуу гъущI гъуэгум 
пэщIэхауэ щыт пэтми, абы и щхьэкIэр 
илъэс къэс  къраупщIэтэх. Зыри хэлътэ-
къым а жыгыр гъущI хъар тIэкIукIэ нэхъ 
мыхъуми къэп хухьыным, зыгуэрым и 
щхьэм къихьэу ирамыхыпэн хуэдэу. 

ШЭРЭДЖ  Дисэ.

Шынагъуэншагъэм  хуаущий


